
YANGI O‘ZBEKISTON
2020-yil 25-yanvardan chiqa boshlagan

Milliy tiklanishdan — milliy yuksalish sari

Ijtimoiy-siyosiy gazeta № 217 (1006), 2023-yil 19-oktabr, payshanba

Oʻzbekiston Respublikasi Prezidenti Shavkat Mirziyoyev Xitoy Xalq Respublikasi Raisi 
Si Szinpinning taklifiga binoan 17-18-oktabr kunlari “Bir makon, bir yoʻl” uchinchi xalqaro forumida 

ishtirok etish uchun amaliy tashrif bilan Pekin shahrida boʻldi.

BUYUK IPAK YO‘LINI QAYTA TIKLASHGA QARATILGAN ULUG‘VOR G‘OYA 

XALQARO HAMKORLIKNING YANGI MODELIGA AYLANGANI TA’KIDLANDI

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 

“BIR MAKON, BIR YO‘L” UCHINCHI XALQARO FORUMIDAGI NUTQI

Davlatimiz rahbari 18-oktabr kuni “Bir 

makon, bir yoʻl” uchinchi xalqaro forumi
ning ochilish marosimida hamda “Inson 
va tabiat uygʻunligi yoʻlida “Yashil ipak 
yoʻli”ni birgalikda barpo etish” mavzu-

sidagi yalpi yigʻilishida ishtirok etdi.
Xitoy vitseprezidenti Xan Chjen 

mode ratorligida oʻtgan sammit ishida 
Birlashgan Millatlar Tashkiloti Bosh kotibi 
Antoniu Guterrish, davlat va hukumatlar 
yetakchilari, moliyaviy institutlar rahbar-
lari ham qatnashdi.

Prezidentimiz oʻz nutqida barcha 
ishtirokchilarni “Makon va yoʻl” tashab-

busining oʻn yilligi bilan samimiy qutladi.
Buyuk ipak yoʻlini qayta tiklashga 

qaratilgan ushbu ulugʻvor gʻoya tarixan 
qisqa davrda koʻplab tarafdorlariga ega 
boʻlgani va xalqaro hamkorlikning yangi 
modeliga aylangani taʼkidlandi.

Xitoyning har tomonlama strategik 
sherigi sifatida Oʻzbekiston birinchilardan 
boʻlib “Makon va yoʻl” tashabbusini qoʻllab
quvvatlagan va mazkur tashabbusning 
asosiy maqsad va  vazifalarini yanada il-
gari surishning qatʼiy tarafdoridir.

Davlatimiz rahbari “Yashil ipak yoʻli” 
tashabbusi mohiyat eʼtibori bilan umumiy 

“yashil” kelajak kun tartibini shakllanti-
rishini taʼkidladi.

XXR Raisi Si Szinpin tomonidan ilk 
bor 2016yilda aynan bizning mam-

lakatimizda ilgari surilgan ushbu tashab-

busni Oʻzbekiston har tomonlama qoʻllab
quvvatlaydi.

Mintaqamizdagi anomal obhavo 
sharoitlari, teztez yuz berayotgan 
qurgʻoqchilik va chang boʻronlari, yer-
larning shiddat bilan degradatsiyaga 
uchrashi va choʻllanishi, bioxilma
xillikning yoʻqolishi koʻrinishida namo
yon boʻlayotgan murakkab ekologik 

vaziyatga toʻxtalib, davlatimiz rah-

bari Markaziy Osiyo jahondagi iqlim 
oʻzgarishi oqibatlaridan eng koʻp zarar 
koʻrayotgan mintaqalardan biri ekanini 
qayd etdi.

Oʻzbekiston Birlashgan Millatlar 
Tashkiloti Bosh Assambleyasi to-

monidan qabul qilingan maxsus rezol
yutsiya doirasida Orolboʻyida ekologik 
innovatsiyalar va texnologiyalar 
hududlarini yaratish boʻyicha keng 
koʻlamli dasturni amalga oshirayot-
gani taʼkidlandi.

Shu maʼnoda, joriy yilning  sen    t abr 

 oyida BMT Bosh kotibi tashabbusiga 
koʻra oʻtkazilgan Iqlim oʻzgarishi bilan 
bogʻliq ulkan vazifalar sammiti yakunlari
ga yuqori baho berildi.

Markaziy Osiyoda “yashil” taraqqiyot 
sohasidagi maqsadlarga erishish yoʻlida 
fikr almashish va saʼyharakatlarni bir-
lashtirish uchun Oʻzbekiston rahbari 
2024yilda Samarqand xalqaro iqlim fo-

rumini oʻtkazish tashabbusi bilan chiqdi.
— Umid qilamizki, ushbu forum 

barqaror rivojlanish yoʻlidagi global xavf
xatarlarga javob topish uchun  “Kelajak 
uchun — Samarqand muloqoti”ni  tashkil 

etishda amaliy qadam boʻlib xizmat qila-

di, — dedi Prezidentimiz.
Mamlakatimiz “Yashil ipak yoʻli” doira-

sida keng koʻlamli xalqaro hamkorlikni 
rivojlantirishdan manfaatdor ekani qayd 
etildi.

Shu munosabat bilan Oʻzbekiston 
yetakchisi Xitoy hamda “Makon va yoʻl” 
tashabbusining boshqa ishtirokchilari bi-
lan oʻzaro manfaatli hamkorlikni yanada 
mustahkamlash boʻyicha fikrlari bilan 
oʻrtoqlashdi.

Davomi 2-betda

Hurmatli Guterrish janoblari!
Hurmatli Xan Chjen janoblari!
Hurmatli delegatsiyalar rahbarlari!
Xonimlar va janoblar!
Avvalo, Xitoy Xalq Respublikasi Raisi 

Si Szinpin janoblariga “Bir makon, bir 
yoʻl” uchinchi xalqaro forumida ishtirok 
etishga taklif qilgani hamda iliq qabul 
uchun samimiy minnatdorlik bildiraman.

“Makon va yoʻl” tashabbusining 
oʻn yilligi munosabati bilan xitoylik 
doʻstlarimiz hamda tadbirning barcha 
ishtirokchilari nomiga bildirilgan tabrik 
soʻzlariga qoʻshilaman.

Buyuk ipak yoʻlini qayta tiklashga 
qaratilgan ulugʻvor gʻoya tarixan qisqa 
davrda koʻplab tarafdorlariga ega 
boʻldi va xalqaro hamkorlikning yangi 
modeliga aylandi. U umumiy taraqqi-
yot va farovonlikka erishish yoʻlidagi 
zaruriy, inklyuziv va ochiq platformaga 
aylandi.

Jahondagi yetakchi davlatlar 
oʻrtasidagi oʻzaro ishonch inqirozi tufayli 
vujudga kelgan hozirgi geosiyosiy beqa-

rorlik sharoitida ushbu dasturning oʻrni 
va ahamiyati tobora ortib bormoqda.

Xitoyning har tomonlama strategik 
sherigi sifatida Oʻzbekiston birinchi-
lardan boʻlib “Makon va yoʻl” tashab-

busini qoʻllabquvvatlaganini alohida 
taʼkidlashni istardim. Biz mazkur 
tashabbusning asosiy maqsad va vazi-
falarini yanada ilgari surishning qatʼiy 
tarafdorimiz.

Hurmatli forum ishtirokchilari!
Xitoyning “Yashil ipak yoʻli” tashabbu-

si mohiyat eʼtibori bilan umumiy “ya shil” 
kelajak kun tartibini shakllantiradi, deb 
hisoblaymiz. Ushbu gʻoya Xitoy Xalq 
Respublikasi Raisi Si Szinpin janob
lari tomonidan ilk bor 2016yilda aynan 
biz ning mamlakatimizda eʼlon qilingani 
chuqur ramziy maʼnoga ega.

Oʻzbekiston va butun Markaziy Osiyo 
jahondagi iqlim oʻzgarishi oqibatlaridan 
eng koʻp zarar koʻrayotgan mintaqalar-
dan biri ekanini taʼkidlamoqchiman.

Hozirgi vaqtda bizning mintaqamiz 
mamlakatlari global isish, ekologik mu-

vozanat buzilishining anomal obhavo 
sharoitlari, teztez yuz berayotgan 
qurgʻoqchilik va chang boʻronlari, yer-
larning shiddat bilan degradatsiyaga 
uchrashi va choʻllanishi, bioxilmaxillik
ning yoʻqolishi koʻrinishida namoyon 
boʻlayotgan jiddiy tahdidlarini oʻzida 
toʻliq his etmoqda.

Birgina misol — koʻp yillik kuzatish-

lar bugungi kunda Markaziy Osiyoda 
oʻrtacha havo haroratining oshib borishi 
dunyodagi umumiy koʻrsatkichlardan 
ikki marta yuqori ekanini koʻrsatmoqda.

Biz Birlashgan Millatlar Tashki-
loti Bosh Assambleyasida qabul qi
lingan maxsus rezolyutsiya doirasida 
Orolboʻyida ekologik innovatsiyalar 
va texnologiyalar hududlarini yaratish 
boʻyicha keng koʻlamli dasturni amalga 
oshirmoqdamiz.

Oʻzbekiston joriy yilning sentabr oyi
da Birlashgan Millatlar Tashkiloti Bosh 
kotibi tashabbusiga koʻra boʻlib oʻtgan 
Iqlim oʻzgarishi bilan bogʻliq ulkan 
vazifalar sammitini ham yuqori baho
laydi hamda mazkur anjuman yakunla-

rining tezroq amalga oshirilishiga umid 
bildiradi.

Biz 2024yil Markaziy Osiyoda 
 “yashil” taraqqiyot sohasidagi maqsad-

larga erishish yoʻlida fikr almashish va 
saʼyharakatlarni birlashtirish uchun Sa-

marqand xalqaro iqlim forumini oʻtkazish 
niyatidamiz.

Umid qilamizki, ushbu forum barqaror 
rivojlanish yoʻlidagi global xavfxatarlar-
ga javob topish uchun “Kelajak uchun — 
Samarqand muloqoti”ni tashkil etishda 
amaliy qadam boʻlib xizmat qiladi.

Hurmatli sammit ishtirokchilari!
Oʻzbekiston “Yashil ipak yoʻli” doira-

sida keng koʻlamli xalqaro hamkorlikni 
rivojlantirishdan manfaatdor.

Shu munosabat bilan Xitoy hamda 
“Makon va yoʻl” sammitining boshqa 
ishtirokchilari bilan oʻzaro manfaatli ham-

korlikni yanada mustahkamlash boʻyicha 
fikrlarimiz bilan oʻrtoqlashmoqchiman.

Birinchidan, birgalikdagi saʼy
harakatlarimizni yanada yaqindan mu-

vofiqlashtirish maqsadida “Markaziy 
Osiyoning “yashil” kun tartibi” va “Yashil 
ipak yoʻli” konseptual tashabbuslarining 
oʻzaro bogʻliq holda amalga oshirilishi 
tarafdorimiz.

Quyidagi muhim vazifalarning amalga 
oshirilishini taʼminlash maqsadida keng 
koʻlamdagi ”Yashil taraqqiyot dasturi”ni 
ishlab chiqishni taklif etamiz: iqtisodi-
yot tarmoqlarini “yashil” taraqqiyot ta-

lablari asosida transformatsiya qilish va 
raqam lashtirish, transport va energe-

tika tarmoqlarida barqaror infratuzilmani 
yaratish, “yashil” sanoat quvvatlarini ish-

ga tushirish, kambagʻallikni qisqartirish 
va “aqlli” qishloq xoʻjaligini rivojlantirish.

Ikkinchidan, “yashil” ishlab chiqarish 
zanjirlari va innovatsiyalarni rivojlantirish 
sohasida amaliy hamkorlikni kengayti-
rishni muhim, deb hisoblaymiz.

Xitoyning yetakchi kompaniyalari 
bilan birgalikda va boshqa xorijiy 
hamkorlarni jalb etgan holda, “yashil 
texnologiyalar”ni keng joriy qilish aso-

sida sanoat sohasida va muhim ijtimoiy 
ahamiyatga ega boʻlgan dasturlarni 
amalga oshirish uchun Orolboʻyi min
taqasida Maxsus namunali texnologik 
parkni tashkil etishga tayyormiz.

Uchinchidan, Xitoyning “Makon va 
yoʻl” dasturining “yashil” investitsiya-

lar tamoyillari” borasidagi tashabbusini 
qoʻllabquvvatlaymiz va uni amalga 
 oshirishda ishtirok etish niyatidamiz.

Oʻzbekistonda “Yashil moliyalashti-
rish” jamgʻarmasini taʼsis etishni taklif 
qilamiz. Ushbu jamgʻarma kam uglerodli 
iqtisodiyot va “toza” texnologiyalarni ri
vojlantirish,  shuningdek, mintaqa mam-

lakatlarida yuqori ekologik standartlarni 

joriy etish uchun moliyaviy resurslarni 
safarbar qilishning taʼsirchan vositasiga 
aylanadi.

Toʻrtinchidan, biz “Makon va yoʻl” 
dasturida ishtirok etayotgan mam-

lakatlarni “yashil” mahsulotlar, ayniqsa, 
qishloq xoʻjaligi mahsulotlarining oʻzaro 
savdosidagi cheklov va toʻsiqlarni ka-

maytirishga chaqiramiz.
Beshinchidan, “yashil” energiyaga 

oʻtish boʻyicha muloqotni faollashti-
rish va “Makon va yoʻl” tashabbusiga 
qoʻshilgan mamlakatlar vazirlarining 
muntazam uchrashuvlarini oʻtkazishni 
muhim, deb bilamiz.

Aminmizki, bu qayta tiklanadigan 
energiya sohasida xalqaro kun tarti-
bini kengaytirish boʻyicha oʻzaro mu-

vofiqlashtirilgan yondashuvlarni ishlab 
chiqish imkonini beradi.

Oltinchidan, Orolboʻyi xalqaro inno-

vatsiyalar markazi negizida “yashil” bilim 
va yechimlarni transfer qilish boʻyicha 
ilmiyaxborot platformasini ishga tushi
rishni taklif etamiz.

Yettinchidan, biz Markaziy Osiyo 
atrofmuhit va iqlim oʻzgarishini oʻrganish 
universiteti negizida “Yashil” taraqqiyot 
va ekologiya sohasida mutaxassislar 
tayyorlash va akademik almashuvni 
rivojlantirish boʻyicha qoʻshma dastur 
ishlab chiqish tarafdorimiz.

Bu borada Xitoy hamda “Makon va 
yoʻl” tashabbusining boshqa ishtirokchi 
mamlakatlari yetakchi oliygohlari va 

taʼlim markazlari bizning sheriklarimiz 
sifatida ishtirok etishlari mumkin.

Va nihoyat, biz jamiyatda tabiiy 
resurslar va atrofmuhitga nisbatan 
ehtiyotkorlik bilan munosabatda boʻlish 
boʻyicha anʼanaviy qadriyatlarni qaror 
toptirmasdan turib, “yashil” taraqqiyotga 
oʻtish mumkin emas, deb hisoblaymiz.

Shu munosabat bilan “Bir makon, 
bir yoʻl” tashabbusi doirasida “yashil” 
madaniyatni rivojlantirish boʻyicha Glo
bal dasturni ishga tushirishni va unda 
etnoekologik festivallar, forumlar, mam-

lakatlarimizdagi taniqli jamoat arboblari, 
fan, biznes va madaniyat namoyan-

dalari ishtirokida taqdimotlar va tadbir-
larni oʻtkazishni nazarda tutishni taklif 
etamiz.

Hurmatli delegatsiyalar rahbarlari!
Xonimlar va janoblar!
Donishmand xitoy xalqining maqolida 

aytilganidek, “Kelgusi asrning baxti 

ushbu asrda quriladi”.

Bugun biz saʼyharakatlarimizni bir-
lashtirgan va kuchaytirgan holda, insoni-
yatning “yashil” kelajagi uchun mustah-

kam poydevor yaratmoqdamiz.
Ishonchim komilki, bugungi uchrashu-

vimiz yakunlari, bildirilgan gʻoya va tak-

liflar bizning ana shu ezgu maqsadga 
erishish yoʻlidagi umumiy aniq hissamiz 
boʻladi.

Barchangizga muvaffaqiyatlar tilay-

man.
Eʼtiboringiz uchun rahmat.

BMTning Jahon turizm tashkiloti (UNWTO) Bosh Assambleyasi 25-sessiyasi 
qizgʻin va ishchan ruhda davom etmoqda. Uning har bir kuni tadbir va 
uchrashuvlarga boy boʻlib, Samarqand turizm istiqbolini muhokama 
qilishning oʻziga xos maydoniga aylangan.
Oʻzbekiston oʻz tarixida birinchi marta UNWTO sessiyasiga mezbonlik 
qilmoqda. Bu, albatta, mamlakatimizda soʻnggi yillarda turizm sohasini 
rivojlantirishga qaratilgan eʼtibor hamda qulay investitsiya muhiti 
yaratilayotgani natijasidir. Mana shunday saʼy-harakatlar tufayli 
Samarqandni yangi Oʻzbekistonning turizm darvozasiga aylantirish borasida 
keng koʻlamli ishlar amalga oshirildi. Ushbu zaminda xalqaro turistik 
markaz tashkil etildi, Samarqand xalqaro aeroporti rekonstruksiya qilindi, 
bundan tashqari, shahar infratuzilmasi yangilandi. 

“Markaziy Osiyoning “yashil” kun 
tartibi” va “Yashil ipak yoʻli” konsep-

tual tashabbuslarini oʻzaro bogʻlash 
doirasida iqtisodiyot tarmoqlarini “ya
shil” taraqqiyot talablari asosida trans-

formatsiya qilish va raqamlashtirish, 
transport va energetika tarmoqlarida 
barqaror infratuzilmani yaratish,  “yashil” 
sanoat quvvatlarini ishga tushirish, 
kambagʻallikni qisqartirish va “aqlli” 
qishloq xoʻjaligini rivojlantirish choralari 
va loyihalarini oʻz ichiga olgan “Yashil” 
taraqqiyot dasturini ishlab chiqish taklif 
etildi.

“Yashil ipak yoʻli”ni barpo etish 
yoʻlidagi yana bir muhim vazifa — “ya
shil” ishlab chiqarish zanjirlari va inno-

vatsiyalarni rivojlantirish.
Xitoyning yetakchi kompaniyalari 

bilan birgalikda va boshqa xorijiy 
hamkorlarni jalb etgan holda, “yashil 
texnologiyalar”ni keng joriy qilish aso-

sida sanoat sohasida va muhim ijtimoiy 
ahamiyatga ega boʻlgan dasturlarni 
amalga oshirish uchun Orolboʻyi mint-
aqasida Maxsus namunali texnologik 
parkni tashkil etishga tayyorlik bildirildi.

Davlatimiz rahbari kam uglerodli 
iqtisodiyot va “toza” texnologiyalar-
ni rivojlantirish, shuningdek, min
taqa mamlakatlarida yuqori ekologik 

BUYUK IPAK YO‘LINI QAYTA TIKLASHGA QARATILGAN ULUG‘VOR G‘OYA 

XALQARO HAMKORLIKNING YANGI MODELIGA AYLANGANI TA’KIDLANDI

O‘ZBEKISTON RAHBARINING TASHABBUSLARI 

standartlarni joriy etish maqsadida 
 Oʻzbekistonda “Yashil moliyalashtirish” 
jamgʻarmasini taʼsis etishni taklif qildi.

Shuningdek, Oʻzbekiston yetakchisi 
“yashil” mahsulotlar, ayniqsa, qishloq 
xoʻjaligi mahsulotlarining oʻzaro savdo-

sidagi cheklov va toʻsiqlarni kamayti-
rishga chaqirdi.

“Yashil” energetikaga oʻtish boʻyicha 
muloqotni faollashtirish va “Makon va 
yoʻl” tashabbusiga qoʻshilgan mamlakat-
lar vazirlarining muntazam uchrashuvla-

rini oʻtkazish taklifi bildirildi. 
Oʻzbekiston Prezidenti Orolboʻyi 

xalqaro innovatsiyalar markazi negi-
zida “yashil” bilim va yechimlarni trans-

fer qilish boʻyicha ilmiyaxborot plat-
formasini ishga tushirish tashabbusini 
ilgari surdi.

“Yashil” taraqqiyot va ekologiya so-

hasi uchun malakali kadrlar tanqisligi 
ortib borayotganini hisobga olib, davlati
miz rahbari Markaziy Osiyo atrofmuhit 
va iqlim oʻzgarishini oʻrganish univer-
siteti negizida yetakchi xorijiy oliygohlar 
hamda taʼlim markazlari bilan hamkor-
likda “Yashil” taraqqiyot va ekologiya 
sohasida mutaxassislar tayyorlash, aka-

demik almashuvni rivojlantirish boʻyicha 
qoʻshma dastur ishlab chiqishni taklif 
etdi.

Bundan tashqari, Prezidentimiz tabiiy 
resurslar va atrofmuhitga nisbatan ehti-

yotkorlik bilan munosabatda boʻlish ma-

salasiga toʻxtaldi.
“Bir makon, bir yoʻl” tashabbusi doira-

sida taniqli jamoat arboblari, fan, biznes 
va madaniyat namoyandalari ishtirokida 
etnoekologik festivallar, forumlar, taqdi-
motlar va boshqa tadbirlar oʻtkazishni 
nazarda tutuvchi “yashil” madaniyatni 
rivojlantirish boʻyicha Global dasturni 
ishga tushirishni taklif qildi.

Prezident Shavkat Mirziyoyev 
soʻzining yakunida forum yakunlari, 
unda bildirilgan gʻoya va takliflar insoni-
yatning “yashil” kelajagini barpo etish 
yoʻlida muhim hissa boʻlishiga ishonch 
bildirdi.

Oʻzbekiston Respublikasi Prezi-
denti Shavkat Mirziyoyev Xitoyga 
tashrifi ning ikkinchi kuni Xalq siyo-

siy maslahat kengashi Butunxitoy 
qoʻmitasi Raisi Van Xunin, “China 
CAMC Enginee ring” kompaniyasi raisi 
Van Bo, “China Energy Engineering 
Corporation” raisi Sun Xaylyan, “State 
Grid” kompaniyasi raisi Sin Baoan bi-
lan uchrashuv oʻtkazdi.

Xalq siyosiy maslahat kengashi Bu-

tunxitoy qoʻmitasi Raisi Van Xunin dav-

latimiz rahbari “Makon va yoʻl” uchinchi 
xalqaro forumida ilgari surgan muhim 
tashabbuslarni yuksak baholadi va bu
ning uchun samimiy minnatdorlik bildirdi.

Oʻzbekiston — Xitoy doʻstlik va har 
tomonlama strategik sheriklik muno-

sabatlarini yanada kengaytirish va 
mustahkamlash istiqbollari muhokama 
qilindi.

Konstruktiv siyosiy muloqotning bu-

gungi darajasi va xalqaro tashkilotlar 
doirasidagi oʻzaro koʻmak alohida mam-

nuniyat bilan qayd etildi.
Samarqand va Sian shaharlarida 

oʻtgan sammitlar davomida erishilgan 
kelishuvlar izchil amalga oshirilmoqda. 

Savdoiqtisodiy va investitsiyaviy 
hamkorlik ijobiy surʼat bilan rivojlanib 
bormoqda. Hududlar oʻrtasidagi aloqalar 
faollashdi. Oxirgi oylarda Oʻzbekistonga 
ShinjonUygʻur avtonom hududi, Shan
dun, Shensi, Szyansu va Szyansi mu-

zofotlari delegatsiyalari tashrif buyurdi. 
Madaniygumanitar aloqalar va 

taʼlimdagi almashinuvni faollashtirish 
masalalariga alohida eʼtibor qaratildi.

“CAMCE” Xitoyning injiniring xizmat-
larini koʻrsatuvchi hamda sanoat va in-

fratuzilma sohalarida yirik investitsiya 
loyihalarini amalga oshiruvchi yetakchi 
korporatsiyasidir.

Kompaniya yurtimizda katta ish tajri-
basiga ega. Bugungi kunda “CAMCE” 
2025yilda Oʻzbekistonda oʻtkaziladigan 
yoshlar oʻrtasidagi Osiyo oʻyinlariga 
tayyorgarlik doirasida olimpiya shahar-
chasi qurilishida ishtirok etmoqda.

“China CAMC Engineering” kom-

paniyasi raisi Van Bo bilan uchrashuv
da qoʻshma loyihalarni koʻpaytirishning 
amaliy jihatlari, jumladan, mamlakatimiz 
hududlarida gidrotexnik inshootlar va 
Yangi Toshkentda zamonaviy infratu
zilmani barpo etish, ilgʻor agrotexnologi-
yalarni joriy qilish masalalari muhokama 
qilindi.

Davlatimiz rahbari qoʻshma loyihalar 
va erishilgan kelishuvlarni amalga oshi
rishni jadallashtirish boʻyicha alohida 

“yoʻl xaritasi”ni qabul qilishga topshiriq 
berdi.

Zamonaviy energetika, infratuzilma 
va sanoat obyektlarini loyihalashtirish 
va qurish borasida katta tajribaga ega 
Xitoyning “China Energy” yetakchi kor
poratsiyasi dunyoning koʻplab mam-

lakatlarida yirik investitsiya loyihalarini 
amalga oshirmoqda. Kompaniya aktiv-

larining qiymati 150 milliard dollardan 
ortiq.

“China Energy Engineering Corpora-

tion” raisi Sun Xaylyan bilan uchrashu-

vda kompaniya Oʻzbekiston energetika-

sini texnologik modernizatsiya qilishda 
faol ishtirok etayotgani mamnuniyat bi-
lan qayd etildi.

“China Energy” Qashqadaryo va 
Buxoro viloyatlarida quyosh va shamol 
elektr stansiyalari, Sirdaryo viloyatida is-

siqlik elektr stansiyasini qurish loyihala-

rini amalga oshirmoqda.
Kompaniya Navoiy viloyatida gibrid 

elektr stansiyasini barpo qilishda ishtirok 
etish niyatida.

Bundan tashqari, joriy yil sentabr oyi
da Samarqand viloyatida sement ishlab 
chiqarish boʻyicha zamonaviy quvvatlar 
birgalikda ishga tushirildi.

“China Energy” bilan sheriklik is-

tiqbollari, shu jumladan, infratuzilma 
obyektlarini modernizatsiya qilish, ener
giyani saqlash tizimlarini tashkil etish, 

energetika tarmogʻini 2030yilgacha 
rivojlantirish dasturi doirasida malakali 
mutaxassislarni tayyorlash masalalari 
muhokama qilindi.

Suv xoʻjaligida kooperatsiya qilish, 
sanoatning turli tarmoqlarida qoʻshma 
loyihalarni amalga oshirishga ham alo-

hida eʼtibor qaratildi.
Uchrashuv yakunida oʻzaro manfaatli 

hamkorlikni kengaytirish boʻyicha kom-

pleks dasturni tayyorlash yuzasidan 
kelishuvga erishildi.

Xitoyning “State Grid” elektr tarmoq
lari korporatsiyasi ushbu sohadagi 
global yetakchi boʻlib, Fortune Global 
500 reytingida yuqori oʻrinlarni egallab 
kelmoqda.

Kompaniya elektr uzatish tarmoqla-

rini barpo etish va ularni eks pluatatsiya 
qilish boʻyicha keng koʻlamli loyihalarni 
amalga oshirish borasida, shu jumladan, 
xorijiy mamlakatlarda katta tajriba ga 
ega. Aktivlari qiymati 800 milliard dollar 
atrofida.

“State Grid” kompaniyasi raisi Sin 
Baoan bilan ushbu kompaniya ishtiroki-
da istiqbolli loyihalarni amalga oshirish, 
jumladan, yuqori voltli elektr uzatish lini-
yalarini qurish va infratuzilma obyektla-

rini modernizatsiya qilish, bunda ilgʻor 
injiniring yechimlari va yuksak texnologi-
yalarni joriy etish masalalari muhokama 
qilindi.

Mamlakatimiz energetika tarmogʻi 
uchun yuqori malakali mutaxassislarni 
tayyorlashga alohida eʼtibor qaratildi.

Qoʻshma loyihalarni jadallashtirishga 
qaratilgan “yoʻl xaritasi”ni qabul qilishga 
kelishib olindi.

Shu bilan Oʻzbekiston Respublikasi 
Prezidentining Xitoy Xalq Respublika-

siga amaliy tashrifi yakunlandi.

OʻzA

Boshlanishi 1-betda

— Oʻzbekiston Prezidenti Shavkat 
 Mirziyoyevning Pekinda boʻlib oʻtgan “Bir makon, 
bir yoʻl” uchinchi xalqaro forumidagi ishtirokini 
katta qiziqish bilan kuzatdim. 

Nazarimda, anjuman globallashib borayotgan 
dunyoning zamonaviy chaqiriqlariga toʻla javob 
beradi. Ochiq global iqtisodiyotni rivojlantirish, 
raqamli iqtisodiyotni qoʻllabquvvatlash, savdo 
aloqalarini mustahkamlash va eng muhimi, 
odamlarni va tahlil markazlarini birlashtirish katta 
ahamiyatga ega.

2013yili XXR rahbari Si Szinpin tomonidan 
ilgari surilgan “Bir makon, bir yoʻl” loyihasida mu-

jassamlashgan gʻoyalar Xitoyning xalqaro ham-

korlikni rivojlantirish istagini namoyish etadi.
Ushbu tashabbusni hayotga tatbiq etishda 

Prezident Shavkat Mirziyoyev rahnamoligidagi 
Oʻzbekistonning faol ishtiroki tahsinga sazovor. 
Mamlakat qiziqishlari hududlarni rivojlantirish 
dasturlarini kengaytirish, transport, savdo va 
energetika yoʻlaklarini mustahkamlash, integ
ratsiyalashgan texnoparklar, ilmiy klaster va 
erkin iqtisodiy zonalar tashkil etish orqali in-

novatsiyalarni joriy etishga qaratilgani bilan 
eʼtiborga molik.

Oʻzbekiston yetakchisi tomonidan ilgari suril-
gan tashabbuslar, Xitoy — Markaziy va Janubiy 
Osiyo oʻrtasida iqtisodiy yoʻlakni rivojlantirish, 
“yashil” iqtisodiyotga eʼtibor va inson kapitalini 
rivojlantirish umumiy taraqqiyot uchun juda 
muhim. 

Bundan tashqari, Oʻzbekistonning 
Xitoy bilan turizm, sogʻliqni 
saqlash va madaniy almashinuv 
boʻyicha hamkorligi har 
tomonlama rivojlanish uchun katta 
ahamiyat kasb etadi. Oʻzbekiston 
iqtisodiyotining turli tarmoqlarida 
Xitoy sarmoyasining ortib 
borayotgani ikki davlat oʻrtasidagi 
ishonch va sadoqatni namoyon etadi.

Taʼkidlash kerakki, “Bir makon, bir yoʻl” uchin-

chi xalqaro forumi mamlakatlar oʻrtasidagi alo-

qalarni yanada mustahkamlab, misli koʻrilmagan 
yuksalish va farovonlik davrini boshlab beradi. 
Oʻzbekiston rahbarining ushbu forumdagi ishtiro-

ki esa mamlakatning xalqaro hamkorlikka katta 
ahamiyat berayotgani va global iqtisodiy mulo-

qotga salmoqli hissa qoʻshish niyatida ekanidan 
yaqqol dalolatdir. 

“Dunyo” AA

“BIR MAKON, BIR YOʻL” KONSEPSIYASINI MINTAQAVIY 
RIVOJLANISHNING ANIQ DASTURLARI BILAN BOYITDI 

17-18-oktabr kunlari Oʻzbekiston Respublikasi Prezidenti 
Shavkat Mirziyoyev Xitoy Xalq Respublikasi Raisi Si 
Szinpinning taklifiga binoan amaliy tashrif bilan ushbu 
mamlakatda boʻldi. Davlatimiz rahbari tashrif chogʻida “Bir 
makon, bir yoʻl” uchinchi xalqaro forumining tadbirlarida 
ishtirok etdi va yalpi majlisda nutq soʻzladi.
Oʻzbekiston Prezidentining Xitoyga amaliy tashrifi, koʻp 
tomonlama va ikki tomonlama tadbirlarda samarali ishtiroki 
xorijiy ekspertlar va tahlilchilarning eʼtiborini tortdi.

— Prezident Shavkat 
 Mirziyoyevning Xitoyga 
amaliy tashrifi, shuningdek, 
Oʻzbekiston rahbarining “Bir 
makon, bir yoʻl” uchinchi 
xalqaro forumida ishtiroki 
Toshkentning nufuzli xalqaro 
platformalar doirasida har tomonlama hamkorlikni kengaytirishga 
boʻlgan intilishlariga toʻla mos keladi. Ulardan biri, shubhasiz, “Bir 
makon, bir yoʻl” tashabbusidir. 

Oʻzbekiston yetakchisining nutqida qayd etilgan jahon 
ochiq iqtisodiyotini rivojlantirish uchun oʻzaro bogʻliqlikni 
chuqurlashtirish, “Yashil ipak yoʻli”ni birgalikda barpo etish, 
raqamli iqtisodiyot, toʻsiqlarsiz savdo, xalqlar oʻrtasidagi aloqalar, 
iqtisodiy oʻsishning yangi harakatlantiruvchi kuchlari, aql 
markazlarining oʻzaro hamkorligini rivojlantirish va mintaqaviy 
aloqalarni mustahkamlashda “Bir makon, bir yoʻl” tashabbusi koʻp 
tomonlama formatlardan biri sifatida rivojlantirishga xizmat qiladi.

Oʻzbekiston rahbarining global erkin savdo rejimini qoʻllab
quvvatlash, transport va logistika yoʻlaklarini modernizatsiya 
qilish hamda savdo aloqalarini optimallashtirishga daʼvati 
Buyuk ipak yoʻli boʻylab transport, savdo, energetika yoʻlaklarini 
rekonstruksiya qilishda muhim asos boʻladi.

— Prezident Shavkat Mirziyoyevning 
Xitoyga amaliy tashrifi oʻzaro manfaatli 
savdoiqtisodiy aloqalarni rivojlantirish 
nuqtayi nazaridan muhim ahamiyat kasb 
etadi. Har ikkala mamlakat Pokiston-

ning mintaqadagi eng muhim strategik 
sheriklari hisoblanadi. Bundan tashqari, 
Pokiston ham “Bir makon, bir yoʻl” tashab-

busining ishtirokchisi. 
Kambagʻallikka qarshi kurash Pokiston 

 uchun ham, Oʻzbekiston uchun ham juda katta 
ahamiyatga ega. Shuning uchun kambagʻallik 
va ishsizlikka qarshi kurashda Xitoy tajribasini 
oʻrganish va joriy etish sohasidagi amaliy ham-

korlik mamlakatlarimizning iqtisodiy rivojlanishi-
da qoʻl keladi.

Biznesni boshlash uchun imtiyozli moli-
yalashtirish elementlarini joriy etish, XXR 
tajribasi boʻyicha aholining ijtimoiy himo
yaga muhtoj qatlamlarini hamda ishsizlarni 
maqsadli himoya qilish mamlakatlarimizda 
faol ravishda hayotga tatbiq etilmoqda. Shuni 
alohida qayd etish joizki, davlatning koʻmagi 
muhtojlarni maʼnaviy jihatdan ham qoʻllab
quvvatlaydi, ular kambagʻallik bilan yolgʻiz 
qolmaganini his qiladi va bu oʻzlariga boʻlgan 
ishonchni oshiradi. 

Hozirgi global geosiyosiy qaramaqar
shiliklar davrida Oʻzbekiston rahbari Xitoy 
hamda OsiyoTinch okeani mintaqasining 
boshqa mamlakatlari bilan uzoq muddatli va 
yaqin hamkorlikni yoʻlga qoʻyishga muvaffaq 
boʻldi.

Prezident Shavkat Mirziyoyevning XXR Rai-
si Si Szinpin bilan uchrashuvida oʻzaro tovar 
aylanmasi hajmini 20 milliard dollarga yetka-

zish, yuqori texnologiyalar sohasida, muqobil 
energetika, kimyo, mashinasozlik, metallurgiya, 
elektrotexnika, infratuzilmani modernizatsiya 
qilish va boshqa yoʻnalishlarda investitsiya loyi-
halarini birgalikda amalga oshirishga kelishib 
olindi.

— Shuni taʼkidlashni istardimki, “Bir 
makon, bir yoʻl” uchinchi xalqaro forumi 
bugungi kundagi mintaqaviy va global 
xalqaro kun tartibi, jumladan, MDH mam-

lakatlari uchun juda muhim voqea hisob-

lanadi.
Bu tashabbusni amalga oshirish ja-

rayoni tez surʼatlar bilan davom etmoqda. 
Men shu oʻrinda ushbu konsepsiyaning 
eng muhim ishtirokchisi boʻlgan Markaziy 

— “Bir makon, bir yoʻl” tashabbusi turli 
qitʼalarda joylashgan mamlakatlar oʻrtasidagi 
iqtisodiy hamkorlikni kengaytirish, jumladan, 
yanada qulay sharoitlar yaratish orqali savdo va 
investitsiya, transportkommunikatsiya infratu
zilmasini rivojlantirish, qishloq xoʻjaligi, turizm, 
taʼlim va madaniyat sohalarida sheriklik salohi-
yatini mustahkamlashga qaratilgan asr loyihasi 
hisoblanadi. 

Mamlakatning xalqaro dengiz bandar-
gohlariga chiqish zarurligi hisobga olinar ekan, 
Oʻzbekistonning “Bir makon, bir yoʻl” tashab-

busini amalga oshirishdagi ishtiroki juda muhim 
ekanligi ayon boʻladi. Xitoy — Qirgʻiziston 
— Oʻzbekiston temir yoʻlining qurilishi Marka-

ziy Osiyo mintaqasini Xitoy orqali Janubiy va 
JanubiSharqiy Osiyo, jumladan, Malayziya bo-

zorlari bilan bogʻlaydigan transport va logistika 
yoʻnalishlarini rivojlantirishga xizmat qilishi shub-

hasiz, deb oʻylayman.

Oʻzbekiston rahbarining tashabbuslari “Bir 
makon, bir yoʻl” konsepsiyasini Markaziy Osiyo-

da transport, savdo, investitsiya, energetika va 
yuqori texnologiyalar, sogʻliqni saqlash, turizm, 
madaniygumanitar sohalarda yirik loyihalarni 
amalga oshirishni nazarda tutuvchi aniq min
taqaviy rivojlanish dasturlari bilan boyitdi.

Bundan tashqari, “Bir makon, bir yoʻl” tashab-

busi muvaffaqiyatli amalga oshirilgan taqdirda 
Oʻzbekiston iqtisodiy gigantlar — YI va Xitoy 
oʻrtasidagi tranzit arteriyasida iqtisodiy koʻprik 
boʻlishi mumkin.

Nine Linde, 
Latviya Fanlar 
akademiyasi 
Iqtisodiyot 
institutining 
direktori: 

Xolid Mahmud, 
Pokistondagi “Novugen Pharma” 
kompaniyasi asoschisi:

Xari Narayanana, 
Malayziyaning Osiyo-Tinch okeani 
texnologiya va innovatsiyalar 
universiteti rektori:

Andrey Xriyenko, 
Rossiyada faoliyat ko‘rsatadigan “Vektor” 
Xalqaro strategik tadqiqotlar instituti direktori:

Oʻzbekiston va Pokiston ham bu yil oʻzaro 
savdoni 1 milliard dollarga yetkazish boʻyicha 
“Yoʻl xaritasi”ni qabul qildi.

 Sirdaryo viloyatida tashkil etilgan “Novu-

gen Pharma” kompaniyamiz bir necha yillardan 
buyon Oʻzbekiston farmatsevtika bozorida mu-

vaffaqiyatli faoliyat yuritmoqda. Bu Oʻzbekiston 
va Pokiston oʻrtasidagi sanoat kooperatsiyasi
ning yorqin namunasidir.

Prezident Shavkat Mirziyoyevning mintaqa-

lararo aloqalarni faollashtirish toʻgʻrisidagi taklifi 
alohida eʼtiborga molik. Oʻzbekiston va Pokis-

ton allaqachon bu yoʻnalishdagi ishlarni bosh-

lab yuborgan. Masalan, oʻtgan davr mobaynida 
Pokistonga Oʻzbekistonning Namangan, Andi-
jon va Fargʻona viloyatlari hokimliklari va ishbi-
larmon doiralari delegatsiyalari keldi, joriy yilda 
esa Panjob viloyati rahbariyati Oʻzbekistonning 
Toshkent, Buxoro va Samarqand viloyatlarida 
boʻldi.

Pokiston jugʻrofiy va tarixiy jihatdan 
Oʻzbekistonga yaqin. Xitoy bilan umumiy 
chegaraga egamiz. Biz asrlar davomida bu 
mamlakatlar bilan transport yoʻlaklari orqali 
bogʻlanganmiz.

Shu bois, Oʻzbekiston — Qirgʻiziston — Xitoy 
temir yoʻli qurilishining boshlangani bizni ruh-

lantirdi. Bu loyiha Transafgʻon temir yoʻli bilan 
birgalikda Xitoyni Markaziy va Janubiy Osiyo 
mamlakatlari bilan bogʻlaydigan yoʻnalishning 
ajralmas qismiga aylanadi.

Osiyo mintaqasining asosiy hal qiluvchi 
sherik sifatidagi oʻrnini qayd etishni istar 
edim. 

Bu jarayonni amalga oshirishda 
Oʻzbekiston alohida ahamiyat kasb etishi-
ni taʼkidlash joiz. Ayni paytda Toshkent 
ushbu tashabbusning faol ishtirokchisi 
boʻlib, koʻplab loyihalarni ilgari surmoqda 
va muvaffaqiyat bilan hayotga tatbiq et-
moqda.

Shun ingdek ,  O ʻzbek is tonn ing 
xalqaro kun tartibidagi eng dolzarb 
masalalar boʻyicha ancha faol ekani-
ga urgʻu bermaslikning iloji yoʻq. Buni 
Prezident Shavkat Mirziyoyevning 
ushbu tadbirda konstruktiv takliflar 
bildirgan tashqi siyosiy faoliyati bi-
lan ham baholash maqsadga muvofiq 
boʻladi. 

Taʼkidlash lozimki, barcha xalqaro fo-

rumlar va yuqori darajadagi tadbirlarda 
Oʻzbekiston rahbari juda muhim takliflar-
ni ilgari suradi.

Rudi Fang, 
Singapurdagi “CASEA” 
Markaziy va Janubi-sharqiy Osiyo 
biznes palatasi bosh direktori, 
O‘zbekiston — Singapur turizmni 
rivojlantirish markazi rahbari:

“Yashil” taraqqiyot va ekologiya sohasi uchun malakali kadrlar 
tanqisligi ortib borayotganini hisobga olib, davlatimiz rahbari 
Markaziy Osiyo atrof-muhit va iqlim oʻzgarishini oʻrganish 
universiteti negizida yetakchi xorijiy oliygohlar hamda taʼlim 
markazlari bilan hamkorlikda “Yashil” taraqqiyot va ekologiya 
sohasida mutaxassislar tayyorlash, akademik almashuvni 
rivojlantirish boʻyicha qoʻshma dastur ishlab chiqishni taklif etdi.

“State Grid” kompaniyasi raisi Sin Baoan bilan ushbu 
kompaniya ishtirokida istiqbolli loyihalarni amalga 
oshirish, jumladan, yuqori voltli elektr uzatish liniyalarini 
qurish va infratuzilma obyektlarini modernizatsiya 
qilish, bunda ilgʻor injiniring yechimlari va yuksak 
texnologiyalarni joriy etish masalalari muhokama qilindi.

YANGI O‘ZBEKISTON

— Viloyatimizda turizmning koʻpgina 
yoʻnalishlari, xususan, ekstremal togʻ tu
rizmini, suv havzalari boʻylab sayyohlikni 
rivojlantirish uchun qulay sharoit mavjud. 
Shu imkoniyatdan foydalanib, infratuzilma 
takomillashtirilyapti. Hozir viloyatimizda 
olti yarim mingdan ziyod oʻringa ega 255 
ta joylashtirish vositasi faoliyat yurityapti. 
Bular mehmonxona, kemping, sanatoriy 
va oromgoh, oilaviy mehmon uylari tipidagi 
muassasalardir.

Joriy yil sentyabrda Zomin tumanida 
yangi aeroport ochildi. Ayni paytda Zo-

min — Toshkent — Buxoro yoʻnalishida 
qatnovlar yoʻlga qoʻyildi. Natijada viloyati
mizga sayyohlar oqimi koʻpaydi. Masalan, 
aviaqat nov boshlangan 7sentyabrdan shu 
kunga qadar 110 mingdan ziyod xorijiy 
sayyoh tashrif buyurdi. 

“Afrosiyob” tezyurar poyezdining vilo
yatimiz hududida toʻxtab oʻtishi ham bu 
borada katta imkoniyat yaratyapti. Buning 
natijasida sayyohlik boʻyicha belgilab olgan 
rejalarimiz toʻligʻicha bajarilyapti. Masalan, 
bu yil 140 ming xorijlik sayyohni jalb etishni 
belgilab olgan boʻlsak, hozirgacha ular soni 
116 mingdan oshdi. Yil yakunigacha bu 
koʻrsatkich yanada keng koʻlam kasb etadi. 

“Oʻzbekiston boʻylab sayohat qil” das-

turi esa ichki sayyohlik rivojida yaxshi natija 
beryapti. Shu dastur asosida hozirgacha 1 
million 610 ming kishi hududlarimiz boʻylab 
sayohat qildi.

Ayni paytda viloyatimizda turizmni yana-

da rivojlantirish boʻyicha tegishli “yoʻl xarita-

Xalqaro forum

Dolzarb mavzu

TURIZMNI RIVOJLANTIRISHNING ASOSIY KALITIDIR 

Soʻz – anjuman ishtirokchilariga!

BMTning Jahon turizm tashkiloti (UNWTO) Bosh Assambleyasi 25-sessiyasi 
qizgʻin va ishchan ruhda davom etmoqda. Uning har bir kuni tadbir va 
uchrashuvlarga boy boʻlib, Samarqand turizm istiqbolini muhokama 
qilishning oʻziga xos maydoniga aylangan.
Oʻzbekiston oʻz tarixida birinchi marta UNWTO sessiyasiga mezbonlik 
qilmoqda. Bu, albatta, mamlakatimizda soʻnggi yillarda turizm sohasini 
rivojlantirishga qaratilgan eʼtibor hamda qulay investitsiya muhiti 
yaratilayotgani natijasidir. Mana shunday saʼy-harakatlar tufayli 
Samarqandni yangi Oʻzbekistonning turizm darvozasiga aylantirish borasida 
keng koʻlamli ishlar amalga oshirildi. Ushbu zaminda xalqaro turistik 
markaz tashkil etildi, Samarqand xalqaro aeroporti rekonstruksiya qilindi, 
bundan tashqari, shahar infratuzilmasi yangilandi. 

Ilgari sayyohlar Samarqandga faqat 
tarixiy obidalarni koʻrish uchun kelgan 
boʻlsa, hozir turistik tarmoqlar va obyekt-
lar soni kes kin koʻpaydi, yangi sayyohlik 
yoʻnalishlari tashkil etildi. Buning natijasida 
sayyohlar oqimi yil sayin oshib bormoqda. 
Mazkur tadbir esa nafaqat Samarqand, bal-
ki mamlakatimiz sayyohlik salohiyati tobora 
yuksa lib borayotganidan dalolat beradi. 
Quvonarlisi, bu boradagi ishlar izchillik kasb 
etib, yangiyangi loyihalar roʻyobga chiqa-

rilmoqda, tarmoq rivoji yoʻlida yangi tashab-

buslar oʻrtaga tashlanmoqda. Oʻzbekiston 
esa bu borada ancha faolligi bilan alohida 
eʼtirofga loyiq koʻrilmoqda. 

— Prezidentimizning anjuman ochi
lish marosimidagi nutqida mamlakatimiz 

sayyohlik tarmogʻi imkoniyati, salohiyati va 
istiqboldagi rejalari alohida tilga olindi, — 
deydi ekologiya, atrofmuhitni muhofaza 
qilish va iqlim oʻzgarishi vaziri Aziz Abdu-

hakimov. — Davlatimiz rahbari yettita aniq 
tashabbus aytib, Oʻzbekiston turizmni rivoj
lantirishga qatʼiy intilayotganini taʼkidladi. 

Ipak yoʻlining markazida joylashgan 
Samarqand Sharq va Gʻarb oʻrtasida 
koʻprik boʻlgan. Bu zaminda 100 dan or-
tiq millat vakillari istiqomat qiladi. Samar-
qand — ochiq osmon ostidagi muzey. Ilm, 
savdosotiq timsoli, yangi Oʻzbekistonning 
sayyohlik darvozasi. Shu maʼnoda, mazkur 
yirik xalqaro anjumanning Samarqandda 
oʻtkazilayotgani bejiz emas. Keyingi besh 
yil davomida turizm yoʻnalishida amalga 

oshirilgan keng koʻlamli islohotlar bunga 
zamin yaratdi. Xususan, oʻtgan vaqt mo-

baynida 100 ga yaqin davlat fuqarolari 
 uchun Oʻzbekistonga vizasiz kelish imkoni-
yati taqdim etildi. Xalqaro hamkorlarimiz bi-
lan aloqalar faol tus oldi. 

Oʻtgan ikki yil ichida Bosh Assambleya 
sessiyasini oʻtkazishga tayyorgarlik jara
yonida zarur huquqiy va biznes asoslari 
yaratildi. Muhim infratuzilma, jumladan, 
tarixiy obidalarni tiklash, koʻpriklar, yoʻllar 

qurish, suv, energetika taʼminotini yaxshi
lash uchun 1 milliard dollar sarmoya kiritildi. 
Bunda davlatxususiy sheriklik tamoyili 
muhim ahamiyat kasb etdi. Oʻzbekistonda 
xususiy tadbirkorlik subyektlari tomonidan 
60 ta yangi mehmonxona qurilib, 40 tasi 
taʼmirlandi. Markaziy Osiyodagi eng yirik 
turizm majmuasi boʻlgan “Silk Road Sa-

markand” ishga tushirildi. Bu loyihalarning 
aksariyati “yashil” investitsiyalarga asoslan-

gani yanada diqqatga sazovor.

Vazir soʻzlaridan anglashiladiki, inves-

titsiya mazkur forumning muhim mavzulari-
dan biri boʻlmoqda. Bu boradagi hamkorlik-

ni mustahkamlash va kengaytirishda uning 
doirasida boʻlib oʻtgan global investitsiya 
forumi qoʻl keldi.

— Investitsiya forumi Oʻzbekistonning 
turizm imkoniyatini yangi yoʻnalishlarda 
kengaytirishga xizmat qiladi, — deydi Tu
rizm qoʻmitasi investitsiyalarni jalb qilish 
va tadbirkorlikni rivojlantirish boshqarmasi 
masʼul xodimi Abrorxoʻja Munavvarov. — 
Chunki unda respublikamizning 14 hudu-

di, shuningdek, uchta rekreatsion hudud, 
Markaziy Osiyo davlatlari stendlari bilan 
ishtirok etdi. Forum doirasida mahalliy va 
xorijiy investorlar uchun 3 milliard dollarlik 
loyihalar taqdim etildi. 

Misol uchun, Mastercard bilan imzolan-

gan memorandum asosida mazkur tashki-
lot Oʻzbekistonni oʻzining turistik xabi oila-

siga qoʻshadi. Bu orqali yurtimizga sayohat 
qilishni targʻib etadi. Investitsiya forumida 
erishilgan bunday kelishuvlar anchagina. 
Muhimi, ular mamlakatimiz sayyohlik im-

koniyati va iqtisodiyotimiz ravnaqiga xizmat 
qiladi.  

Forum doirasida taʼlim yoʻnalishidagi 
tadbirlarga ham alohida eʼtibor qara-

tilmoqda.
Bugungi kunda turizm sohasida kadrlar 

tayyorlash, malakasini xalqaro standartlar 
asosida oshirish alohida ahamiyat kasb 

etmoqda. Turizm sohasidagi keng koʻlamli 
islohotlar samarasida bu tizim tobora rivoj
lanib bormoqda.

Keyingi 3 yilda turizm sohasida kadr-
lar tayyorlashga ixtisoslashgan oliy taʼlim 
muassasalarida taʼlim olayotgan yoshlar 
soni 11 ming 500 nafarga yetdi.

SHHTga aʼzo davlatlar oʻrtasidagi tarixiy 
madaniy va gumanitar aloqalarni yanada 
rivojlantirish, jahon turizm bozorida raqo-

batbardosh kadrlar tayyorlash maqsadida 
2018yilda Prezidentimiz tashabbusi bilan 
“Ipak yoʻli” turizm va madaniy meros xalqa-

ro universiteti tashkil etildi. 
Bugungi kunda xalqaro universitetda 

turizm, logistika, gidtarjimonlik, muzey
shunoslik, arxeologiya, ijodiy industriya, 
madaniy merosni boshqarish kabi mutaxas-

sisliklar boʻyicha kadrlar tayyorlanmoqda.
Universitetda dars berish uchun AQSH, 

Yaponiya, Avstraliya, Xitoy, Italiya va 
Hindistonning yetakchi universitetlarida 
faoliyat yurituvchi 20 dan ortiq xorijiy pro-

fessor jalb qilingan.
BMTning Jahon turizm tashkiloti Bosh 

Assambleyasi 25sessiyasi ishi davom et-
moqda.

Dilshod ULUG‘MURODOV,
Bahor XIDIROVA,

“Yangi O‘zbekiston” 
muxbirlari

— Bugungi kunda viloyatimizning  turizm 
salohiyati tobora kengayib bormoqda. 
Hududda jami 561 ta madaniy meros obyekti 
mavjud boʻlsa, shundan 106 tasiga sayyoh-

lar eng koʻp tashrif buyuradi. 
Viloyatimizda tibbiyot turizmi, ekoturizm, 

ziyorat turizmi ham jadal rivojlanmoqda. 
Bunga yaqinda ish boshlagan “Sangardak” 
sanatoriysi faoliyatini misol sifatida keltirish 
mumkin. U 7 qavatdan iborat va 200 oʻringa 
moʻljallangan. Sanatoriy joylashgan qishloq 

— Oʻzbekiston sayyohlar eng koʻp keladi-
gan davlatlardan biri. Ushbu yoʻnalishdagi 
islohotlar har jihatdan diqqatga sazovor. 
Prezident Shavkat Mirziyoyevning mazkur 
xalqaro anjumanning ochilish marosimida il-
gari surgan tashabbuslarini Osiyo taraqqiyot 
banki ham qoʻllabquvvatlaydi.

Jumladan, Prezident oʻz nutqida Buyuk 
ipak yoʻlining turizm rivojidagi oʻrnini alo-

hida taʼkidladi. Buni yaxshi anglaymiz. Oʻz 

Bekzod O‘ROQOV, 
Surxondaryo viloyati 
turizm boshqarmasi bo‘lim 
boshlig‘i:

Karlos FARMA,
Osiyo taraqqiyot banki vakili:

Eldor MUSOQULOV, 
Jizzax viloyati turizm boshqarmasi bosh mutaxassisi:

Hozir Oʻzbekistonda Oliy Majlis Qonun-

chilik palatasi deputatlari majoritar saylov 
tizimi asosida, yaʼni hududiy bir mandatli 
okrug boʻyicha saylanadi.

Majoritar saylov tizimida siyosiy parti-
yalar har bir saylov okrugi boʻyicha alohida 
nomzodlarni koʻrsatadi. Saylovda fuqarolar 
aynan bir nomzodga ovoz beradi va say-

lovchilarning mutlaq koʻpchiligi yoqlab ovoz 
bergan nomzod saylangan hisoblanadi.

Siyosiy partiyalar vakillik organlarida 
koʻproq oʻrin egallash maqsadida, eng av-

valo, nomzod koʻrsatish jarayonida saylov 

SAYLOV ISLOHOTI — DAVR TALABI

Saylov – demokratik davlatning muhim belgisi. Chunki saylovda 
xalq davlatning vakillik organlarini, davlat va hukumat rahbarlarini 
shakllantirishda xohish-irodasini namoyon etadi, mamlakat 
boshqaruvida ishtirok etadi. Bir soʻz bilan aytganda, demokratiya, 
avvalo, saylovdan boshlanadi.

Shuhrat BAFOYEV, 
Oliy Majlis Qonunchilik palatasining 
Demokratik institutlar, nodavlat tashkilotlar va 
fuqarolarning o‘zini o‘zi boshqarish organlari 
qo‘mitasi raisi

okrugining oʻziga xosligi, mazkur saylov 
okrugida nomzodning shaxsi, obroʻeʼtibori, 
individual qobiliyati va fazilatlari kabi jihat-
larga eʼtibor qaratadi.

Shu bilan birga, partiyalar saylovol-
di tashviqotida oʻzlariga emas, aynan 
nomzodlarga koʻproq eʼtibor qaratadi. 

Oʻzbekistonda amaliyot va umuman, 
xorijiy davlatlar tajribasi majoritar saylov 
tizimining ijobiy jihatlari bilan birga, qator 
kamchiliklarini namoyon etmoqda. 

Birinchidan, parlamentni shakllantirish-

da saylovchilarning gʻolib  nomzodga beril-

gan ovozlari inobatga olinadi. Yaʼni gʻolib 
nomzodni saylagan fuqarolarning xohish
irodasi asosida vakillik organlari shakllan-

tirilib, qolgan saylovchilarning ovozi ahami-
yatga ega boʻlmaydi.

Misol uchun, Oliy Majlis Qonunchilik 
palatasiga 2019yilgi saylovda 6,15 million 
(saylovchilarning 44 foizi) saylovchi gʻolib 
boʻlmagan nomzodlarga ovoz bergani sa-

babli ushbu ovozlar parlamentni shakllanti-
rishda ahamiyatga ega boʻlmagan.

Ikkinchidan, ushbu tizim koʻppartiyaviylik 
rivojiga yetarlicha sharoit yaratmaydi. 

Uchinchidan, birinchi turda hech kim 
saylanmaslik ehtimoli va boʻshab qolgan 
oʻrinlarni toʻldirish uchun saylov oʻtkazish 
va ushbu jarayonlarni moliyaviy taʼminlash 
zarurati doimiy ravishda kun tartibida 
boʻladi. Yaʼni davlat byudjetidan saylov 
xarajatlari uchun har besh yilda bir marta 
emas, balki deyarli har yili mablagʻ sarflani-
shi taqozo etiladi.

Masalan, 2019yildagi saylovda 616 
mandat boʻyicha takroriy ovoz berish ja-

rayonini oʻtkazish uchun deyarli 38 milliard 
soʻm sarflangan.

Proporsional saylov tizimida esa say-

lovchilar aniq bir shaxsga emas, balki siyo-

siy partiyalar nomzodlar roʻyxatiga, yaʼni 
partiya roʻyxati asosida ovoz beradi va 
deputatlik oʻrinlari partiyalar olgan ovoz
larga mutanosib ravishda taqsimlanadi. 
Proporsional saylov tizimi yuqorida sanab 
oʻtilgan majoritar saylov tizimi kamchilikla-

rini bartaraf etish imkonini beradi. 

Majoritar va proporsional saylov tizimi — 
aralash saylov tizimi. Hozir Janubiy Koreya, 
Belgiya, Vengriya, Qozogʻiston, Germaniya 
va Ispaniya kabi davlatlardagi saylovlar 
ushbu tizim asosida oʻtkaziladi.

Aralash saylov tizimida saylovchilar 
parlament deputatlarining bir qismini 
partiyalarning nomzodlar roʻyxatiga 
ovoz berish orqali saylaydi va qolgan 
mandatlar majoritar tartibda alohida 
nomzodlarga ovoz berish orqali sayla-

nadi. Bu degani, deputatlarning 50 foizi 
hududiy bir mandatli saylov okrugi orqa-

li, qolgan 50 foizi partiya roʻyxati aso-

sida saylanadi.
Parlament mandatlari shakllanishidagi 

oʻzaro taqsimot turli xorijiy davlatlarda 
turlicha boʻlishi mumkin. Misol uchun, 
Qozogʻistonda parlament quyi palatasi 
deputatlarining 70 foizi proporsional tartib
da, qolgan 30 foizi majoritar tizim asosida, 
Germaniyada esa 81 foizi proporsional tar-
tibda, qolgan 19 foizi majoritar tizim aso-

sida saylanadi.
Aralash tizim proporsional tizim ning 

umumiy afzalliklarini saqlab qolgan 

 holda saylangan deputatlar va say-

lovchilar oʻrtasidagi aloqani taʼminlash 
hamda majoritar saylovda muvaffaqi-
yat qozona olmagan partiyalarga ham 
oʻzlari olgan ovozlarga mutanosib depu-

tatlik mandatlarini qoʻlga kiritish imkoni-
yatini yaratadi. 

Aralash saylov tizimi qator afzalliklarga 
ega. Jumladan:

— har bir saylovchining ovozi muhimligi 
taʼminlanib, deputatlik oʻrinlarini shakllanti-
rishda inobatga olinadi; 

— siyosiy partiyalarning mavqeini 
 oshiradi, yaʼni ularni sogʻlom raqobatga un-

daydi; 
— boʻshab qolgan deputatlik oʻrinlarini 

tezkorlik bilan toʻldirishni koʻzda tutadi;
— saylov kampaniyasi xarajatlarini 

qisqartiradi;
— deputatlar tarkibiga muayyan soha 

boʻyicha yetarli bilim va tajribaga ega ma
lakali mutaxassislar saylanishiga sharoit 
yaratadi;

— partiyaviy roʻyxat asosida saylangan 
deputatning partiya va Qonunchilik palata-

sidagi fraksiyasi oldida masʼuliyatini oshi-
radi.

Bir soʻz bilan aytganda, aralash saylov 
tizimi har ikkala tizimning kamchiliklarini is-

tisno etuvchi majoritar va proporsional say-

lov tizimlari uygʻunligini oʻzida aks ettirgan 
saylov tizimidir.

navbatida, Oʻzbekistonning turizm sohasida 
yanada katta natijalarga erishishi mintaqa 
rivoji uchun muhim. 

Yurtingizda Osiyoning boshqa davlatlari
ga nisbatan koʻproq imkoniyat bor. Chunki 
Samarqand, Buxoro, Xiva kabi tarixiy sha-

harlar koʻp. Chet ellik mehmonlar, sayohat 
uchun kelgan tadbirkorlar bu mamlakatga 
investitsiya kiritib, biznesini yoʻlga qoʻyyapti.

Bu tadbir turizm rivojining kelajagi ham-

dir. Boisi, ushbu xalqaro muloqot platformasi 
amalga oshiriladigan qoʻshma loyihalarga, 
yangi tashabbuslarga asos boʻladi.

“turizm qishlogʻi” maqomini olishi uchun 
nomzodini taqdim etganmiz. Chunki hudud-

da 4 ta ziyorat joyi, 23 ta oilaviy mehmon uyi 
bor. Sayyohlarga hujjat va moliyaviy jihatdan 
xizmat koʻrsatuvchi boshqa shoxobchalar 
ham ishlab turibdi.

Mana shunday saʼyharakatlar tufayli 
viloyatimizga joriy yilning toʻqqiz oyida 1 mil-
lion atrofida mahalliy hamda 200 mingdan 
ortiq chet ellik mehmon tashrif buyurdi. 

Investitsiya forumida 300 ming xorijlik 
sayyohni jalb etishga moʻljallangan loyi-
halarni taqdim etdik va bu borada Yaponiya, 
Janubiy Koreya, Qirgʻiziston, Tojikistondan 
kelgan sayyohlik firmalari hamda kompani-
yalar bilan kelishuvlarga erishdik.

si” asosida ishlar davom etyapti. Bu borada 
Zomin, Baxmal, Forish, Gʻallaorol tumanlari 
va Jizzax shahrida qator loyihalar amalga 
oshirilayotir. Sayyohlik loyihalari qamrovi 
kengayishi natijasida joriy yilda hozirgacha 
besh mingdan koʻproq yangi ish oʻrni yara-

tildi. 
Hozir Oʻzbekiston Milliy universitetining 

Jizzax filialida turizm yoʻnalishida kadrlar 
tayyorlanyapti. Bundan tashqari, ikkita oʻrta 
taʼlim muassasasida ham yoshlarga shu 
yoʻnalishda taʼlim berilyapti. Ushbu taʼlim 
muassasalarini tugatadigan yigitqizlarni 
ishga jalb qilish maqsadida oʻquv yurtlari 
va sohadagi tashkilotlar oʻrtasida hamkorlik 
yoʻlga qoʻyilgan.

Samarqandda boʻlib oʻtayotgan nufuzli 
tadbir bu yoʻnalishdagi ishlarimiz yanada 
keng rivojlanishiga zamin yaratmoqda. 
Forum qatnashchilari eʼtiboriga kelgusi 
yilda amalga oshirishga moʻljallangan 
qiymati 100 million dollarlik loyihalarni 
taqdim etyapmiz. Bu loyihalar amalga 
oshsa, 400 dan koʻproq yangi ish oʻrni 
yaratiladi. 

Xorijiy investorlar loyihalarimizga katta 
qiziqish bildiryapti. Masalan, ular joylashti-
rish vositalari, sogʻlomlashtirish markazlari, 
ekstremal togʻ turizm bazalari, turizm maj
mualari barpo etish boʻyicha hamkorlikni 
yoʻlga qoʻyish taklifini beryapti. 

Ushbu nufuzli tadbir yurtimizning 
sayyohlik salohiyatini keng namoyish etish, 
xalqaro hamkorlikni rivojlantirishda muhim 
istiqbollar ochadi.

INVESTITSIYA VA TA’LIM

— Butun dunyodan sayyohlik tarmogʻi 
masʼullari bir joyga — Samarqandga jam-

lanishining oʻzi soha nechogʻliq dolzarb 
ahamiyat kasb etayotganidan dalolat be-

radi. 
Forum doirasida viloyatimizga doir 510 

million dollarlik 9 loyiha boʻyicha takliflar 
kiritdik. 1 milliondan ortiq sayyohni vilo
yatimizga jalb qilish boʻyicha shartnomalar 
imzoladik. 

Ushbu tadbir nafaqat sayyohlar oqimini 
faollashtirish, balki hududlarda tadbirkorlar 
koʻpayishi, yangi ish oʻrinlari yaratilishiga 
ham zamin yaratadi. 

Sayyohlik tarmogʻida kadrlar tayyorlash 
masalasi ustuvor vazifa.  Samarqandda 

Botir SAIDOV, 
Xorazm viloyati hokimining turizm va madaniyat 
masalalari bo‘yicha o‘rinbosari:

Jahon turizm tashkilotining turizm mu-

taxassislari tayyorlaydigan va malaka-

sini  oshiradigan, dunyoda oʻxshashi yoʻq 
Xalqaro turizm akademiyasi ochilgani ham 
eʼtirofga sazovor. 

Xorazm yurtimizning sayyohlik marka-

zlaridan biri. Shu bois, Urganch davlat uni-
versiteti turizm fakultetida, Xiva shahridagi 
turizm va madaniy meros texnikumida so-

haga mutaxassislar tayyorlanyapti. 
Axborot texnologiyalari yoʻnalishida 

ham yangiliklar qilinyapti. Xususan, 
hozir Xorazmga kelishni istagan sayyoh 
oʻz yurtida turib, internet orqali meh
monxona bu yurtma qilishi, viloyat haqidagi 
maʼlumotlarni 3D formatda olishi mumkin. 

KALIBRLASH XIZMATI 

SHIMOLNING SHAMOLI HAM IZG‘IRIN

Mohiyatan “oʻlchash” maʼnosini anglatib, 
oʻlchovlar, ularning bir xilligini taʼminlashni 
talab etadigan metrologiya sohasida ham 
xalqaro andozalar muhim. Shu bois, sohada 
oʻlchovlar yagonaligini taʼminlash, ularning 
xalqaro darajada eʼtirof etilishiga erishish 
boʻyicha tizimli ishlar amalga oshiril yapti. 
Birgina misol, “Elektron hukumat” tizimi
ning amaliyotga tatbiq etilishi aholiga dav-

lat xizmatlarini qulay va oson shakllarda 
koʻrsatish koʻlamini oshirishi barobarida 
fuqarolarning idoramaidora sarson boʻlib 
yurishidek muammoga yechim boʻldi.  

Aslida, standartlashtirish ham, 
metrologiya ham sifat milliy infratuzilma-

sining eng muhim elementlaridan biri. 
Aniq oʻlchashlarni taʼminlash metrologiya 
boʻyicha milliy organ — Texnik jihatdan tar-
tibga solish agentligi va Oʻzbekiston milliy 
metrologiya instituti zimmasidagi muhim 
vazifa. Har bir jabhada amalga oshirilayot
gan toʻgʻri va aniq oʻlchashlar orqali xatolar 
keltirib chiqaradigan oqibatlarning oldi oli-
nadi.

Milliy metrologiya sohasining har bir 
yoʻnalishiga alohida eʼtibor qaratilib, norma-

tivhuquqiy baza yanada takomillashtirildi. 
Oʻlchash vositalarini qiyoslashdan oʻtkazish 
faoliyatining xususiy sektor tomonidan 
amalga oshirilishini taʼminlashga qara-

tilgan hamda Xalqaro qonunlashtiruvchi 
metrologiya tashkiloti (OIML)ning tavsiyaviy 
hujjatiga asosan ishlab chiqilgan “Metrologi-
ya toʻgʻrisida”gi qonunga oʻzgartishlar kiri
tish haqidagi qonun loyihasi parlamentimiz 
tomonidan maʼqullandi. 

Soʻnggi yillarda Oʻzbekiston milliy 
metrologiya institutida iqtidorli yosh metro-

log olimlarning yangi gʻoyalari asosida 
zamonaviy uskunalar bilan jihozlangan 
elektr, tibbiyot va avtotransport  vositalari 

Markaz hisobotida qayd etilishicha, 
 elektr energiyasi isteʼmoliga global talab-

ning bu taxlit pasayishi, birinchi navbatda, 
ayrim yirik iqtisodiyotlar, xususan, Yevropa 
Ittifoqi mamlakatlarida talabning qisqarishi 
bilan bogʻliq.

Yana bir eʼtiborga molik jihat: ushbu 
davrda elektr energiyasini ishlab chiqarish-

da shamol va quyosh energiyasining ulushi 
oshib, 14,3 foizni tashkil etgan (2022yil ning 
shu davrida bu koʻrsatkich 12,8 foiz edi). 
Xususan, global elektr energiyasi ishlab 
chiqarishda shamol energiyasining ulushi 
8,75 foizni tashkil etgan boʻlsa, qu yosh 
ener giyasining ulushi 5,52 foiz oshgan. 

Mamlakatimizda ham elektr energiyasi 
isteʼmolida samaradorlikni oshirish hamda 
“yashil” energetikani rivojlantirish borasida 
dunyoning koʻplab taraqqiy etgan davlatlari
dagi kabi yirik loyihalar amalga oshirilmoq
da. Masalan, buni birgina sha mol quv-

vatidan foydalanib, elektr energiyasi hosil 
qilish borasidagi ishlar misolida ham koʻrish 
mumkin.

Maʼlumotlarga koʻra, yurtimizning tabiiy 
iqlim sharoitidan kelib chiqib, ayni paytda 
Oʻzbekistondagi qayta tiklanuvchi ener-
giyaning yillik elektr quvvati juda katta hi-
soblanadi. Xususan, shamoldan 1 trillion 
kilovattsoatgacha elektr energiyasi ishlab 
chiqarish imkoniyati mavjud.

NuqtaYi nazar

Taraddud

SANOATNING YUQORI ANIQLIKDAGI OʻLCHASHGA 
DOIR EHTIYOJINI TAʼMINLAYDI 

 tezligini oʻlchash qurilmalariga ega 
metrologik qiyoslash koʻrsatadigan max-

sus koʻchma (mobil) laboratoriyalar faoliyati 
yoʻlga qoʻyildi.

Oldimizdagi asosiy vazifalardan yana 
biri sanoat metrologiyasi yoʻnalishida 
metrologik kuzatiluvchanlikni taʼminlash 
uchun muhim boʻlgan milliy etalonlar baza-

sini rivojlantirish, laboratoriyalarni moder
nizatsiya qilish hamda zamonaviy infratuz-

ilma barpo etishdan iborat. 2023yilda 20 
ta etalon yaratish boʻyicha tegishli hujjat va 
texnik topshiriqlar ishlab chiqildi, hozir va-

kolatli idoralar xulosalari tayyorlanyapti. 
Oʻzbekistonda vaqt va chastota etalonini 

yaratish hamda milliy vaqt shkalasini hosil 

qilish maqsadidagi amaliy harakatlarimiz 
natija bermoqda. Turkiya milliy metrologiya 
instituti ekspertlari ishtirokida vaqt va chas-

tota laboratoriyasida etalonning dastlabki 
faoliyati yoʻlga qoʻyildi. Hozir milliy vaqt 
shkalasi sunʼiy yoʻldoshli global navigatsion 
tizim (GNSS) tomonidan taʼminlanadigan 
vaqt tizimi bilan sinxronlashgan holda yara-

tilmoqda. Endi loyihada koʻzda tutilgan atom 
soati orqali Oʻzbekiston milliy vaqt shka-

lasi toʻliq hosil qilinadi va respublika boʻylab 
“aniq vaqt xizmati” yoʻlga qoʻyiladi. Hozirgi 
paytda Rossiya va Qozogʻistonda mavjud 
boʻlgan vaqt shkalasi Oʻzbekistonda ham 
yaratilish arafasida. 

Ishlarimiz samaradorligini yanada ken-

gaytirish, tizim sifati va samaradorligini 
oshirish, sohani kompleks rivojlantirish, 
laboratoriyalarni zamon talablari asosida 
modernizatsiya qilish maqsadida institut-
ning viloyatlardagi 16 ta filiali faoliyatini 
kengaytirishga alohida eʼtibor qaratilmoq
da. Shuning uchun ham sanoatning aniq 
oʻlchashlarga boʻlgan ehtiyojini qondirish 
borasida oʻlchash vositalarini kalibrlash 
xizmati nafaqat markazda, balki viloyat-
larda ham bosqichmabosqich joriy qilin-

moqda. Kalibrlash muayyan sharoitlarda, 
oʻlchash vositasi yordamida olingan kattalik 
qiymati va etalon bilan qayta tiklanadigan 
tegishli kattalik qiymati oʻrtasidagi nisbatni 
hisoblash orqali oʻlchash vositalarining 
metrologik tasniflarini aniqlashga imkon 
beradi.

Ishlab chiqaruvchilar, tadbirkorlarga 
yanada qulaylik yaratish va kalibrlash xiz-

mati qamrovini kengaytirish maqsadida 
hududiy filiallarda qoʻshimcha laboratori-
yalar tashkil etilib, eng yuqori aniqlikdagi 
oʻlchashlar xizmati yoʻlga qoʻyildi. Bu 
saʼyharakatlar natijasida sanoatda foy-

dalanilayotgan yuqori aniqlikdagi oʻlchash 
vositalarining kalibrlash qamrovi 78 foizga 
yetkazildi.

Xalqaro hamkorlikni kengaytirishga ham 
alohida eʼtibor qaratildi. Institut xalqaro va 
mintaqaviy metrologiya tashkilotlari boʻlgan 
Xalqaro oʻlchovlar va tarozilar byurosi, Qo-

nunchilik metrologiyasi xalqaro tashkiloti, 
Yevroosiyo davlat metrologik tashkilotlari 
hamkorligi, OsiyoTinch okeani metrologi-
ya dasturi, Standartlashtirish, metrologiya 
va sertifikatlashtirish boʻyicha davlatlararo 
kengashga aʼzo boʻlib, turli texnik koʻmak 

hamda investitsion loyihalarda ishtirok 
etib kelmoqda. Jumladan, Germaniya
ning Fizikatexnika instituti bilan “Milliy 
sifat infratuzilmasini isloh qilishni qoʻllab
quvvatlash” qoʻshma loyihasi doirasida 
xalqaro ekspertlar ishtirokida Toshkentda 
uchrashuv va trening oʻtkazildi. 

Raqamlashtirish — zamon talabi, 
Oʻzbekistonni yaqin yillarda rivojlantirish-

ning ustuvor yoʻnalishi. Biznes va ijtimoiy 
sohadagi faoliyat modellarini oʻzgartirish, 
har bir sohada yangi loyihalarni qoʻllash 
odatiy holga aylanmoqda. Yangi raqamli 
texnologiyalardan samarali foydala nish 
ham davlatlar, ham kompaniyalarning 
xalqaro raqobatbardoshligini belgilab 
beradi.

Oʻzbekiston milliy metrologiya institu-

tida aholiga davlat xizmatlari koʻrsatishning 
shaffof va samarali tizimini yaratish maqsa-

dida “Emetrologiya” tizimi joriy qilingan. 
Tizim orqali barcha turdagi ariza va muro-

jaatlarni onlayn taqdim etish hamda qisqa 
muddatda elektron shartnoma tuzish im-

koniyati mavjud.
Tizim tadbirkorlarga qator yengilliklar 

yaratmoqda. Xususan, tadbirkorlik subyekt
lari yoʻllaydigan murojaatlar, ikki tomon-

lama xizmat koʻrsatish boʻyicha tuziladigan 
shartnomalar elek tron shaklga oʻtkazildi. 
Barcha guvohnoma va maʼlumotlar elek-

tron shaklda yetkaziladigan boʻldi. Bu kor-
rupsiya holatlarining oldini olish, shaffof 
xizmat koʻrsatishni yoʻlga qoʻyishda ham 
muhim jihat. 

Aniq oʻlchashlar sifat va xavfsizlik ga-

rovidir. Iqtisodiyotning turli tarmoqlari-
da oʻlchash natijalari aniqligi,  xolisligi, 

 ishonchliligi taʼminlanmasa, koʻzlangan 
maqsadga erishib boʻlmaydi. Metrologik 
faoliyat va in fratuzilmaning takomillashishi 
doimiy ravishda iqtisodiy oʻzgarishlar va 
mahalliy ishlab chiqarish, yirik va kichik biz
nes korxonalari hamda xususiy tadbirkor-
likni qulay tarzda rivojlantirish sharoitlariga 
mos boʻlishi kerak.

Institutda mutaxassislar malakasini oshi
rish, ilmiy salohiyatni kengaytirish, chet el 
tajribasini oʻrganish va tatbiq etish uchun 
sohaga doir xalqaro seminartreninglar, 
anjumanlar, malaka oshirish kurslarida 
ishtirok etish doimiy eʼtiborda. Shu yilning 
ayni paytiga qadar 20 dan ortiq mutaxassis 
Turkiya, Janubiy Koreya, Avstriya, Janubiy 
Afrika Respublikasi, Rossiya, Vengriya, 
Latviya kabi davlatlarda boʻlib, xalqaro 
grantlar asosida oʻquv kurslar hamda semi-
nartreninglarda malaka oshirdi.

Bugungi kunda xizmatlar eksporti ham 
yoʻlga qoʻyilib, uning geografiyasi kengayib 
bormoqda. Ilk bor Tojikiston, Qirgʻiziston, 
Ozarbayjon va Turkmanistonning 36 ta 
yuqori aniqlikdagi uskunasi kalibrlanib, ins
titutimiz laboratoriyalarida 20 ga yaqin xorij-
lik metrologning malakasi oshirildi.

Energiya nazoratida ishonchli hisob 
yuritilishi sarfxarajatlarni aniqlashning 
asosiy sharti boʻlish bilan birga, tejamkor-
likka xizmat qiladi. Elektr energiyasi sifatini 
oʻlchash uchun “smart” qurilmasi va “farsax” 
milliy metrologiya elektron fondi yaratildi. 
Innovatsion rivojlanish agentligi tomonidan 
moliyalashtirilgan mazkur startap loyihalar 
katta samara beradi.

Joriy yilda 419 mingdan ortiq oʻlchash 
vositasi metrologik tekshiruvdan oʻtkazilgan 
boʻlsa, shulardan mingga yaqini yaroqsiz 
deb topildi. Oʻzbekiston milliy metrologiya 
instituti yangi metrologiya, yaʼni rivojlan-

gan, zamonaviy, industrial va chet davlat-
lar tan olgan eng yuqori aniqlikdagi milliy 
oʻlchashlarni yoʻlga qoʻymoqda. Buning 
uchun kreativ fikrlovchi malakali muta
xassislarimiz milliy metrologiyani yana-

da rivojlantirish boʻyicha eng taʼsirchan 
mexanizmlar, dasturlar va innovatsion 
loyihalar ishlab chiqishda davom eta-

di. Qolaversa, mintaqada sifatli va eng 
yuqori aniqlikdagi metrologik xizmatlar 
koʻrsatuvchi “metrologik xab” gʻoyasini ha-

yotga tatbiq etish yoʻlida jahon tajribasini 
oʻrganadi va tajriba almashadi. 

Metrologiya tizimini zamon talablari 
asosida rivojlantirish milliy iqtisodiyot tar-
moqlari salohiyatini oshirish barobarida, 
eksport hajmini koʻpaytirish, tadbirkorlikni 
har tomonlama qoʻllabquvvatlash hamda 
sogʻlom investitsiyaviy muhit yaratilishida 
ham muhim omil boʻladi. Ayni jihatlar hi-
sobga olinib, sohani yanada rivojlantirish 
uchun zarur choratadbirlar koʻrilmoqda.

YOXUD QORAQALPOGʻISTONDA KUZ-QISH MAVSUMIGA 
KOʻRILAYOTGAN TAYYORGARLIK ISHLARIGA BIR NAZAR

Ember energetika tahlil markazi maʼlumotlariga koʻra, 
joriy yilning birinchi yarmida elektr energiyasi isteʼmoliga 
global talab 2022-yilning shu davriga nisbatan 0,4 foiz 
oshgan. Lekin mazkur koʻrsatkich soʻnggi 10 yilda 
kuzatilayotgan 2,6 foizlik tarixiy oʻrtacha koʻrsatkichdan 
sezilarli darajada pastligi diqqatga sazovordir.

Mamlakatimiz, shu jumladan, 
Qoraqalpogʻistonda ham ushbu tabiiy 
imkoniyatlardan samarali foydalanishga 
alohida eʼtibor qaratilmoqda. Bu borada 
oʻtgan yili Beruniy va Qoraoʻzak tuman-

larida 100 megavattli shamol elektr stan-

siyasi qurilishi boshlangan edi.
Stansiya 2024yilda foydalanishga top-

shirilishi rejalashtirilgan. U ishga tushgach, 
yiliga 350 million kilovattsoat elektr quv-

vati ishlab chiqarib, 120 mingdan ortiq xo-

nadonni muqobil energiya bilan taʼminlaydi. 
Yana bir muhim jihati, yiliga 106 million metr 
kub tabiiy gaz tejaladi hamda atmosferaga 
160 ming tonna zararli chiqindi chiqishining 
oldi olinadi. Ushbu hajmdagi tejalgan gaz 
hisobiga 35 mingta xonadonni 1 yil davomi-
da tabiiy gaz bilan taʼminlash mumkin. 

Loyiha qiymati 108 million dollarni tash-

kil etuvchi stansiyada 25 ta shamol turbi-
nasi oʻrnatiladi. 20 kilometrlik 220 kilovatt 
kuchlanishli elektr uzatish havo liniyasi 
tortilib, bu quvvat mamlakat yagona ener-
getika tizimiga ulanadi. 100 nafar malakali 
muhandis va texnik xodim doimiy ish bilan 
taʼminlanadi.

Qoraqalpogʻistonda ham aholining  elektr 
energiyasiga ehtiyojini toʻliq qondirish 
maqsadida eskirgan elektr uzatish tarmoq
lari, yaroqlilik muddati oʻtgan transformator 
punktlarini yangisiga almashtirish, elektr 

uskunalarni qayta taʼmirlash, simyogʻochlar 
oʻrniga beton ustunlar oʻrnatish ishlari ba-

jarilmoqda.
Bu borada Amudaryo tumani  elektr 

taʼminoti korxonasi tomonidan olib bo-

rilayotgan tiklashtaʼmirlash, elektr taqsim-

lash punktlari va uzatish tarmoqlari da 
oʻtkazilayotgan sinov ishlari diqqatga 
sazovor.

— Joriy kuzqish mavsumida 
isteʼmolchilarni uzluksiz va sifatli elektr 
ener giyasi bilan taʼminlash, shuningdek, 
kuchli shamol, selyomgʻir holatlari yuz ber-
ganida uzilishlarning oldini olish maqsadida 
46 ta transformator punkti, 160 kilometrdan 
ortiq uzunlikdagi havo elektr tarmoqlari 
hamda eskirgan tayanch ustunlari al-
mashtirildi, — deydi Amudaryo tumani ele-

ktr taʼminoti korxonasi rahbari Mansur Xu-

dayberganov. — Bundan tashqari, yuzdan 
ortiq transformator punktlari, 251 kilometr 
uzunlikdagi elektr uzatish havo tarmoqlari-
da joriy taʼmirlash ishlari olib borildi.

Tumanning Xizr eli, Oʻzbekiston, Qora-

mon, Durunki, Doʻstlik, Beshovul, Ayoq
chi, Gulzor, Uyshin mahallalari hamda 
Bobur va Amir Temur nomli, Choykoʻl, 
Toʻlqin, Doʻrman hamda Qangli ovul-
laridagi isteʼmolchilarni elektr energiyasi 
bilan barqaror taʼminlash, elektr uzatish 
tarmoq larida muammo yuz bermasligi 
 uchun 14 ta transformator punkti hamda 
33 kilometrdan ortiq uzunlikdagi elektr 
uzatish tarmoqlarini qurish rejalashtirilgan 
edi. Ayni paytda mazkur hududlarda elektr 
uzatish tarmoqlari tortilib, 10 ta transfor-
mator oʻrnatildi, yana toʻrttasini oʻrnatish 
ishlari davom ettirilmoqda.

Shuningdek, favqulodda holatlarning 
oldini olishga qaratilgan choratadbirlar 
ham koʻrib qoʻyilgan. Xususan, bunday 
holatlarda xavfni tez bartaraf etish maqsa-

dida qoʻshimcha zaxira tayyorlangan. Zarur 
avtotransport vositalari, yongʻinga qarshi 
uskunalar soz holatga keltirilib, favqulodda 
holatlarni tez bartaraf etishga yoʻnaltiriluvchi 
va tiklashtaʼmirlash ishlarini amalga oshi
rishga masʼul brigada ham tuzilgan. Tunu 
kun uzluksiz navbatchilik tizimi qayta koʻrib 
chiqilib, qatʼiy intizomga asoslangan tizim 
tashkil etilgan.

Prezidentimizning 2023yil 10aprel
dagi “Ijtimoiy soha obyektlarining isitish 
tizimlarini davlatxususiy sheriklik asosida 
modernizatsiya qilish toʻgʻrisida”gi qarori
ga muvofiq, kuzqish mavsumini talafot-
siz oʻtkazish hamda issiqlik taʼminotini oʻz 
vaqtida yetkazib berish maqsadida ijtimoiy 
soha obyektlari isitish tizimi davlatxususiy 
sheriklik asosida koʻmir yoqilgʻisiga mos-

lashtirilmoqda.
Mazkur qaror asosida Beruniy tumani-

dagi 31 ta obyekt “CHKB Energo group” 
MCHJga davlatxususiy sheriklik asosida 
biriktirilgan. Unga koʻra, mazkur obyektlar
ning isitish tizimiga 10 yil davomida ushbu 
korxona masʼul boʻladi. Buning uchun kor
xona tomonidan ushbu ijtimoiy soha obyekt
lariga Turkiya texnologiyasi asosida ishlab 
chiqarilgan zamonaviy isitish qozonlari 
oʻrnatil yapti. Qish faslida xonalarning ichki 
issiqlik harorati 22 daraja, dahlizlar esa 18 
darajadagi issiqlik bilan taʼminlanadi.

Taxtakoʻpir tumanida kommunikatsi-
ya tarmoqlarining uzluksiz ishlashini 
taʼminlash, aholining isitish uskunalaridan 
foydalanishida baxtsiz hodisalarning oldini 
olish boʻyicha amaliy ishlar olib borilmoqda. 

— Aholiga 4 ta podstansiya, 200 dan or-
tiq transformator punkti, qariyb 304 kilometr 
uzunlikda yuqori kuchlanishli havo uzatish 

tarmoqlari orqali elektr energiyasi yetkazib 
berilmoqda, — deydi tuman  elektr tarmoq
lari korxonasi rahbari Baxtiyar Davletmura-

tov. — Elektr uskunalari va tarmoq larining 
kuzqish mavsumida barqaror ishlashi 
 uchun tizimli rekonstruksiyamodernizatsiya 
ishlari olib borildi. Jumladan, “Taxtakoʻpir”, 
“Ortaliq” va “Daoʻqara” podstansiyalarida 
olib borilgan kichik taʼmirlash ishlari yakun-

landi. 26 ta transformator punkti va 107 ki-
lometr havo uzatish tarmoq larida yirik, 86 ta 
transformator punkti va 183 kilometrli havo 
uzatish tarmoqlarida esa kichik taʼmirlash 
ishlari oʻtkazildi.

Bugungi kunda Taxtakoʻpir tumani 
boʻyicha jami 7500 dan ortiq xonadon gaz
lashtirilgan. Shundan 5 ming 558 tasi tabiiy, 
qariyb 2 ming xonadon esa suyultirilgan 
gaz bilan taʼminlangan. 

— “Taxtakoʻpirtumangaz” gaz taʼminoti 
boʻlimiga tegishli gaz tarmoqlari uzunligi 
539,5 kilometrni tashkil etadi, — deydi gaz 
taʼminoti boʻlimi rahbari Adilbek Qidirbayev. 
— Tumanimizda 242 ta gaz taqsimlash 
punkti oʻrnatilgan boʻlib, shundan 12 tasi 
yuqori, 230 tasi oʻrta bosimga moʻljallangan. 
Joriy mavsumga tayyorgarlik ishlari reja 
asosida olib borilyapti. Aholi xonadonlariga 
“aqlli” gaz hisoblash uskunalari, shu bilan 
birga, davlat tashkilotlariga “Osten” markali 
gaz hisoblagich uskunalari oʻrnatib berildi. 

Tumandagi 23 ta umumiy oʻrta taʼlim 
maktabi, 16 ta maktabgacha taʼlim tashki-
loti, tuman tibbiyot birlashmasi va uning joy-

lardagi xizmat koʻrsatuvchi 6 punkti, tuman 
sport boʻlimi, madaniyat markazi binolarida  
kuzqish mavsumiga tayyorgarlik ishlari 
yakunlanmoqda. 

Umuman olganda, oʻtgan yil qish faslida 
kuzatilgan anomal sovuqdan tegishli xulo-

salar chiqarilgan holda, Qoraqalpogʻistonda 
joriy yil kuzqish mavsumini talafotsiz 
oʻtkazish, barcha isteʼmolchilar, ayniqsa, 
olis hududlarda istiqomat qilayotgan yurt-
doshlarimizni elektr energiyasi, gaz va is-

siqlik tizimi bilan barqaror taʼminlash uchun 
barcha zarur choralar koʻrilmoqda.

Minajatdin QUTLIMURATOV,
“Yangi O‘zbekiston” muxbiri

Bugun isteʼmol madaniyati rivojlangan davr. Demak, sifat masalasi 
birinchi oʻringa chiqadi. Mahsulotlar, xizmat koʻrsatish, maʼlumot 
uzatish — barchasida shu mezon ustuvorlik qiladi. Bu borada butun 
dunyoga tushunarli “til” — standart. Ayni jihatlarni eʼtiborga olgan 
holda mamlakatimizda ham barcha sohada xalqaro andozalar joriy 
etilmoqda. Har bir sohada jahon bozoriga muvofiqlikni taʼminlashning 
davlat, iqtisodiyot va jamiyat uchun strategik qiymati yuqori.  

Lazizbek SAIDORIPOV, 
O‘zbekiston milliy metrologiya instituti direktori,
Yevroosiyo davlat metrologik tashkilotlari hamkorligi 
vitse-prezidenti

“Kreativ taʼlim va innovatsiyalar — yangi Oʻzbekiston taraqqiyotining 
asosi” shiori ostida oʻtayotgan “InnoWeek—2023” xalqaro innovatsion 
gʻoyalar haftaligi davom etmoqda. Haftalikning keyingi kuni ham yorqin 
tadbirlarga boy oʻtdi. “Aylanma iqtisodiyot uchun innovatsiyalar: startaplar 
va korporatsiyalarni birlashtirish” mavzusidagi uchrashuv, “Ixtirochilik 
va ratsionalizatorlik” tanlovi, “Germaniya — Oʻzbekiston ilm-fan kuni” 
xalqaro ilmiy anjumani, “Oʻzbekistonda barqaror harakatchanlikka 
oʻtishni tezlashtirishning qisqa muddatli varianti sifatida avtomobillarni 
gibrid avtomobillarga aylantirish” mavzusidagi taqdimot, “Oʻzbekistonda 
vodorod ishlab chiqarishning barqaror yoʻllari” kabi koʻplab xalqaro forum 
va anjumanlar, seminar va davra suhbatlari innovatsiya, ilm-fan yutuqlari, 
yangicha yondashuvlarni oʻzida mujassam etdi.

YANGI O‘ZBEKISTON

Aylanma iqtisodiyot 
ekologiyaga zarar 
yetkazmaydi(mi?)

Qoʻshimcha qiymat yaratish uchun 
mavjud material va mahsulotlarni imkon 
qadar koʻp marta ishlatish, yangilashni oʻz 
ichiga olgan ishlab chiqarish va isteʼmol 
modeli — aylanma iqtisodiyot mahsulot-
lardan foydalanish muddatini uzaytiradi. 
Barqaror iqtisodiyotga hissa qoʻshishda 
bu muhim jihat. Qolaversa, xomashyoga 
qaramlikni kamaytirishda ham katta aha-

miyatga ega. Bugun ekologiyaga zarar 
yetkazmaydigan infratuzilmani shakllanti-
rish va sanoat korxonalarida aylanma iq
tisodiyot amaliyotini joriy etishga barcha 
davlatlarda katta eʼtibor qaratilmoqda.

Xalqaro innovatsion gʻoyalar haftaligi 
doirasida oʻtkazilgan “Aylanma iqtisodiyot 
uchun innovatsiyalar: startaplar va kor-
poratsiyalarni birlashtirish” mavzusidagi 
konferensiyada shu haqida soʻz bordi. 
Xorijlik va mahalliy ekspertlar aylanma 
iqtisodiyot tamoyillari, foydali jihatlari, qo-

laversa, Yevropa mamlakatlari va qoʻshni 
davlatlardagi aylanma iqtisodiyot tenden-

siyalarini tahlil qilish barobarida hamkor-
likni yoʻlga qoʻyish yuzasidan kelishuv-

larga erishdi.
— Aylanma iqtisodiyot chiqindilarni 

zararsizlantirish, arzon xom ashyo orqa-

li katta daromad olish va ish oʻrinlari 
yaratish imkonini beradi, — dedi BMT-

ning Oʻzbekistondagi global kelishuv-

lar boʻyicha menejeri Shohrux Poʻlatov. 
— 2022yilda EPC (aylanma iqtisodiyot 
tizimi) bilan bogʻliq tranzaksiyalardan 
olingan global daromad taxminan 339 
milliard dollarni tashkil qilgan. 2026yil-
ga borib, bu koʻrsatkich ikki barobar-
dan koʻproq oʻsishi taxmin qilinmoqda. 
Oʻzbekistonda ham aylanma iqtisodiyot 
tizimiga oʻtishning harakatlantiruvchi ku-

chi sifatida innovatsiyalardan foydala
nish saʼyharakatlari sezilarli faollashdi. 
Mamlakatda innovatsion ekotizimda biz
nes inkubator va akseleratorlar kabi tad-

birkorlikni qoʻllabquvvatlashning tizimi 
yoʻlga qoʻyilgani katta samara berdi.

Chiqindilarni qayta ishlash atrof
muhit toksik, sanoat va tibbiyot chiqin-

dilari bilan ifloslanishining oldini olish 
barobarida qattiq maishiy chiqindilarni 
zararsizlantirish masalalari uchun ham 
munosib yechim boʻla oladi. Ikkilamchi 
xomashyodan xoʻjalik faoliyatida qayta 
foydalanish natijasida resurs tejamkor-
ligiga hamda tovarning tannarxi arzon-

lashuviga erishiladi. Rivojlangan mam-

lakatlar tajribasi maishiy chiqindilarning 
85 foizini qayta ishlash mumkinligini 
koʻrsatmoqda. Energetika, rangli va qora 
metallurgiya, kimyo sanoati va qurilish 
industriyasi obyektlari atrofmuhitni iflos
lantiruvchi asosiy manbalardir. Tibbiyot 

“InnoWeek – 2023”

KELISHUVLARGA YOʻL OCHYAPTI
“Kreativ taʼlim va innovatsiyalar — yangi Oʻzbekiston taraqqiyotining 
asosi” shiori ostida oʻtayotgan “InnoWeek—2023” xalqaro innovatsion 
gʻoyalar haftaligi davom etmoqda. Haftalikning keyingi kuni ham yorqin 
tadbirlarga boy oʻtdi. “Aylanma iqtisodiyot uchun innovatsiyalar: startaplar 
va korporatsiyalarni birlashtirish” mavzusidagi uchrashuv, “Ixtirochilik 
va ratsionalizatorlik” tanlovi, “Germaniya — Oʻzbekiston ilm-fan kuni” 
xalqaro ilmiy anjumani, “Oʻzbekistonda barqaror harakatchanlikka 
oʻtishni tezlashtirishning qisqa muddatli varianti sifatida avtomobillarni 
gibrid avtomobillarga aylantirish” mavzusidagi taqdimot, “Oʻzbekistonda 
vodorod ishlab chiqarishning barqaror yoʻllari” kabi koʻplab xalqaro forum 
va anjumanlar, seminar va davra suhbatlari innovatsiya, ilm-fan yutuqlari, 
yangicha yondashuvlarni oʻzida mujassam etdi.

chiqindilari esa atrofmuhitni ifloslanti-
rish barobarida infeksion va noinfeksion 
kasalliklar tarqalishi xavfini tugʻdiradi. 
Konferensiya yurtimiz va chet ellik soha 
vakillari uchun bu borada tajriba alma
shish imkonini berdi.

— Aylanma iqtisodiyotning ikkita foy-

dasi bor: birinchi galda atrofmuhitga 
zarar kamayadi, ikkinchidan iqtisodiy foy-

da keltiradi, — deydi BMTning iqtisodiy 
masalalar boʻyicha mutaxassisi Kristofer 
Atey (Jeneva). — Dunyo boʻyicha qay
ta ishlanadigan mahsulotlar bozoriga 
katta samara beradigan tarmoq sifa-

tida qaraladi. Shveysariya aylanma iqti-
sodiyot boʻyicha yetakchi davlatlardan. 
Oʻzbekiston va Shveysariyaning oʻxshash 
jihati bor: ikkala mamlakat ham dengiz-

dan yiroq. Bu borada imkoniyatlarimiz 
chegaralangan, ammo chiqindini qayta 
ishlash orqali katta foyda olishimiz mum-

kin. Aylanma iqtisodiyot boʻyicha tajriba 
almashish, texnologiyalar transferini 
amalga oshirish borasida ikki mamlakat 
oʻrtasida hamkorlik yoʻlga qoʻyilayotgani 
samara beradi. Shu maʼnoda, “InnoWeek 
— 2023” haftaligi mahalliy va xorijiy 
ishbilarmonlarning tajriba almashishi, 

kelishuv larga erishishida katta imkoniyat 
taqdim etadigan platformadir.

Innovatsion ishlab 
chiqarishning muhim omili

Tabiiy resurslari yoʻqligiga qaramay, 
“Osiyo moʻjizasi” sifatida eʼtirof etilayot-
gan hamda dunyoning iqtisodiy jihatdan 
yetakchi mamlakatlaridan biri sifatida 
qaralayotgan Koreya Respublikasi inson 
kapitalini rivojlantirish orqali innovatsi-
yalarga asoslangan ishlab chiqarishni 
yoʻlga qoʻyishga erishyapti. Startap eko-

tizimini yanada rivojlantirish maqsadida 
Janubiy Koreya ekspertlari ishtirokida 

tashkil qilingan “Oʻzbekiston — Koreya 
startap kuni” samarali kelishuvlarga boy 
boʻldi.

Ikki davlat oʻrtasida savdoiqtisodiy 
va investitsiya sohalarida tizimli aloqa 
yoʻlga qoʻyilgan. Jumladan, oʻzaro tovar 
ayirboshlash qiymati 1,6 milliard AQSH 
dollariga teng. Janubiy Koreya Global 
innovatsion indeks reytingida dunyo ning 
yetakchi 10 ta, Bloomberg innovation 
index reytingida yetakchi 3 ta mamlakat 
qatoridan joy olib keladi. Bu esa, oʻz nav-

batida, ushbu mamlakatda samarali inno-

vatsion ekotizim yoʻlga qoʻyilganidan da-

lolat beradi. Shuning uchun yurtimizdagi 
innovatsiya, ilmfan sohasi mutaxassislari 
mazkur mamlakat vakillari bilan tajriba al-
mashish samarali ekanini taʼkidlaydi.

— Bugun Janubiy Koreyaning metall 
kukunidan detallar ishlab chiqaradi-
gan “Metalsys” korxonasidan 3D printer 
texnologiyasi transfer qilindi. Mazkur 
texnologiya xorijdan katta mablagʻ evazi-
ga xarid qilinadigan noyob, qimmatbaho 
detallarni oʻzimizda ishlab chiqarish im-

konini beradi, — dedi Innovatsion rivoj
lanish agentligi boʻlim boshligʻi Hojiakbar 
Karimov. — Yaqin kunlarda aynan mis 
kukuniga ishlov berishga moʻljallangan 
shunday printer olib kelinadi. Bu arzon 
narxda import oʻrnini bosuvchi texnik 
vositalar yaratishga xizmat qiladi.

2022yilda Janubiy Koreyaning Kyon
san pukto viloyati bilan Oʻzbekistonda 
innovatsion gʻoyalar haftaligini keng 
koʻlamda tashkil qilish boʻyicha kelishuv
ga erishilgan edi. Shu munosabat bilan 
bu galgi haftalikda Koreya Respublika-

sidan 30 ga yaqin innovatsion korxona, 
kreativ taʼlim va startap ekotizimini yoʻlga 
qoʻyishda yetakchi ekspertlar, innovatsi-
yalarga masʼul boʻlgan 20 ga yaqin va-

kolatli davlat organi vakillari ishtirok et-
moqda. Haftalik doirasida Innovatsion 
rivojlanish agentligi hamda Kyonsan 
pukto viloyati rahbariyati oʻrtasida oʻzaro 
ang lashuv memorandumi imzolandi. 
Memorandumda Janubiy Koreya ning 
ilgʻor texnologiyalarini Oʻzbekistonga 
transfer qilish orqali yuqori qiymatli mah-

sulotlar ishlab chiqarish, mahalliy startap 
korxona vakillarini Koreya Respublikasi-
ga malaka oshirish uchun qisqa muddatli 
stajirovkalarga yuborishga kelishib olindi.

Elektromobillar simsiz 
quvvatlanadi

Janubiy Koreyaning Kyonbuk 
texnoparki bilan hamkorlikda konteyner-
larda vertikal usulda qulupnay yetishtirish 
loyihasi yoʻlga qoʻyiladi. Mazkur startap 

bitta konteynerda ming tup qulupnay ekib, 
bir tonnadan ziyod mahsulot olish imko-

nini beradi. Loyihaning yana bir afzalligi 
konteynerlarga quyosh paneli, yomgʻir 
suvini yigʻish uchun maxsus moslama 
oʻrnatiladi. Muqobil energiyadan foy-

dalaniladi. Bu chiqindisiz texnologiya.
Hamkorlikdagi loyihalardan yana 

biri toʻqimachilik sanoati korxonalari-
dan chiqayotgan chiqindi suvni tuz yor-
damida tozalab, qayta foydalanishga 
yoʻnaltirishni koʻzda tutadi. Bu loyiha 
2024yildan ishga tushiriladi.

Bugun elektromobil quvvatlash ma-

salasi dolzarb. Uyali aloqa vositasini 
poverbank yordamida simsiz quvvatlay 
olamiz. Janubiy Koreya bilan kelishuvga 
koʻra, elektromobillarni ham xuddi shun-

day simsiz quvvatlash yoʻlga qoʻyiladi. 
Buning uchun avtoturargohlardagi as-

falt tagiga simsiz quvvatlash moslamasi 
oʻrnatiladi, natijada elektromobil quvvat 
oladi.

Ilm-fanda integratsiya 
jarayoni

Ilmfanda hamkorlik yanada rivoj
lanishi uchun qoʻshma ixtisoslik das-

turlari boʻyicha strategik maqsadlarni 
aniqlash va belgilash juda muhim. 
Mamlakatlar tajribasi va resurslari-
dan foydalangan holda davlatlar bilan 
birga jahon ilmiy hamjamiyatiga hissa 
qoʻshadigan hamkorlikka zamin yara-

tiladi. Haftalik doirasida tashkil etil-
gan “Germaniya — Oʻzbekiston ilm
fan kuni” xalqaro ilmiy konferensiyasi 
ana shu ezgu maqsad roʻyobiga zamin 
hozirladi.

Ilmfan va innovatsiya sohalaridagi 
yangi tadqiqotlar, Germaniyadagi turli 
taʼlim va tadqiqot dasturlari hamda ularda 
qatnashish shartlari, jumladan, “DFG”, 
“DAAD” va boshqa yetakchi ilmiy tad
qiqot jamgʻarmalari, shu bilan birga, ya
shil innovatsiyalar, qoʻshma ilmiy tadqiqot 
loyihalari ishtirokchilarda katta taassurot 
qoldirdi.

Tadbirda Oʻzbekistonning innovatsion 
rivojlanish strategiyasi, mamlakatimiz va 
Germaniya oʻrtasidagi qoʻshma ilmiy loyi-
halar istiqbollari hamda innovatsion faoli-
yatni har tomonlama qoʻllabquvvatlash 
va rivojlantirish masalalari muhokama 
etildi.

— Oʻzbek olimlari bilan birga 10 dan or-
tiq loyiha ustida ishlayapmiz, — dedi Ger-
maniya Federal taʼlim va tadqiqot vazirligi 
xodimi Hans Karsten. — Iqlim oʻzgarishi, 
suv, sogʻliqni saqlash sohalaridagi ilmiy 
izlanishlar muvaffaqiyatli amalga oshi-
shi uchun bor imkoniyat ishga solingan. 

Oʻzbek olimlari zarur bilim va koʻnikmaga 
ega. Biz ular bilan birga ishlayotgani-
mizdan mamnunmiz. Keyingi paytda 
Oʻzbekistonda ham iqlim oʻzgarishi keskin 
kuchayib, shunga oʻxshagan muammolar 
yechimiga koʻproq eʼtibor qaratyapmiz. 
Oʻylaymanki, loyihalarimiz oʻzining ijobiy 
natijasini beradi.

Germaniya tadqiqot fondi bilan 
oʻtkazilgan seminarda ilmiy izlanish us-

tuvorliklari va moliyalashtirish dasturlari 
boʻyicha maʼlumot almashildi. Kelgusida 
grantlarni Oʻzbekistondagi ilmiytadqiqot 
markazlarining loyihalariga jalb qilish ma-

salalari koʻrib chiqildi. Birgalikda ilmfan 
sohasidagi loyihalar va qoʻshma dastur-
lar boʻyicha strategik maqsadlar belgilab 
olindi.

— Germaniyaning Gamburg shahrida-

gi yogʻoch konstruksiya qiladigan markaz 
bilan hamkorlik qilyapmiz, — dedi  Xorazm 
Maʼmun akademiyasi katta ilmiy xodimi 
Odilbek Zargarov. — Tarixiy obidaning 
eski holatini saqlagan holda yogʻoch 
konstruksiyasi singan joyini taʼmirlaymiz. 
Masalan, meʼmoriy obidalardagi us-

tunlar vaqt oʻtishi bilan chiriydi. Uning 
oʻrniga yangisi oʻrnatilishi kerak. Lekin 
biz yangisini qoʻyishga shoshilmayapmiz. 
Zarar yetgan nuqtaning oʻzini asl holat-
dagidek taʼmirlayapmiz. Xiva, Ichanqalʼa, 
Tosh hovuzdagi ustunlarda ming yillik 
boʻyoqlar bor. Shu boʻyoqlarga shikast 
yetkazmasdan taʼmirlashda olmon ham-

korlarimiz koʻmak beryapti. Bu tariximizni 
kelgusi avlodga asl holicha yetkazishda 
juda qoʻl kelmoqda.

Metropoliten ishi 
yengillashadi

Kuzgi tijoratlashtirish forumi doira-

sida tashkil etilgan koʻrgazmada tarmoq 
muammolari yechimiga qaratilgan ham-

da startap loyihalar namoyish etilmoqda. 
Koʻrgazmada qishloq xoʻjaligi, sogʻliqni 
saqlash, farmatsevtika, mashinasoz-

lik, sanoat, veterinariya, ijtimoiy hamda 
boshqa qator sohalardagi 100 ga yaqin 
tashkilot 100 dan ortiq mahsulot bilan 
ishtirok etmoqda.

Jumladan, Toshkent davlat transport 
universiteti professori  D.Ilesaliyevning 
“Toshkent metrosini loyihalashtirish, re-

jalashtirish, boshqarish va oʻqitish vositasi 
sifatida raqamli nusxasini yaratish” loyihasi 
eʼtiborga molik ishlanmalardan. Olimning 
aytishicha, raqamli nusxani qoʻllash orqali 
bir qancha afzallik va natijaga erishish 
mumkin. Xususan, raqamli nusxa Toshkent 
metropolitenining barcha tarkibiy qismlari, 
tuzilishi va infratuzilmasini oʻz ichiga olgan 
virtual modelini yaratish imkonini beradi. 
Undan real vaqt rejimida Toshkent metro
politeni ishini boshqarish va monitoring qi
lish uchun foydalanish mumkin.

Kelajak avtomobillari 
taqdimoti

Xalqaro innovatsion gʻoyalar haftaligi 
doirasida “Oʻzbekistonda barqaror ha-

rakatchanlikka oʻtishni tezlashtirishning 
qisqa muddatli varianti sifatida avtomo-

billarni gibrid avtomobillarga aylantirish” 
mavzusidagi taqdimot yigʻilganlarda katta 
taassurot qoldirdi.

Italiyaning Salerno universiteti profes-

sori Gianfranko Rizzo taqdimotida elek-

tron va gibrid avtomobil ishlab chiqarish 
afzalliklari, quyosh energiyasi bilan quv-

vatlanadigan yangi avtomobillar loyihalari 
haqida soʻz bordi. Shuningdek, hozirgi 

bozor iqtisodiyotida avtomobillarni ener
giya tejaydigan texnologiyalardan foy-

dalangan holda ishlab chiqarishdagi pro-

totiplar haqida maʼlumotlar berildi.
Mazkur loyihadan maqsad gibrid 

quyoshli avtomobillarga aylantirish orqali 
yengil avtomashinalarni juda arzon narx-

da ishlab chiqarish va sanoatlashtirishga 
qaratilgan.

Joriy yilning iyun oyida boʻlib oʻtgan 
Italiya — Oʻzbekiston biznes forumi 
doirasida Innovatsion rivojlanish agentligi 
va “SunMotive” kompaniyasi oʻrtasida 
oʻzaro anglashuv memorandumi imzo
langan. Hamkorlikdan asosiy maqsad yo
nish dvigatelli transport vositalarini gibrid 
transport vositalariga aylantirish va yashil 
energiya sektorini rivojlantirish. Ushbu 
loyiha orqali yonilgʻi sarfi va zararli gaz 
chiqishini kamaytirish rejalashtirilgan.

Allergiya mavsumidan 
ogohlantiruvchi taqvim

Hamkorlik jarayoni jadallashyapti. Bu 
koʻrgazmadan oʻrin olgan loyihalardan 
ham aks etmoqda. Shunday loyihalardan 
biri — yer osti suv ombori qurilishi aks 
etgan ishlanma koʻpchilikning qiziqishiga 
sabab boʻldi.

— Yer osti suv omborlari tabiiy holatda 
quriladi, — deydi Yer osti suv omborlarini 
qurish boʻyicha Vengriya qoʻshma loyi-
hasi rahbari Umidxon Oʻzbekov. — Maz-

kur texnologiya Vengriyada anchadan 
beri qoʻllanyapti. Uni yurtimiz sharoitiga 
moslashtiramiz. Bu bizdagi tuproq, geo
logik, geofizik holat qandayligini, yer 
osti suvning yer yuzasiga qanchalik ya
qinligini aniqlagan holda xavfsiz oraliqda 
suv ombori qurishni bildiradi. Buning af-
zalligi shuki, yer ostida joylashgan suv 
omboridan yer ustidagi ekotizim zarar 
koʻrmaydi yoki yoʻqolib ketmaydi. Suv 
bugʻlanishining oldi olinadi. Masalan, 
kattakatta suv omborlarida loyqa bo-

sish holati yuz beradi. Bu tabiiy jarayon 
mazkur suv omborida kamroq kuzatiladi. 
Yana yer yuzidagi umumiy keraksiz, yaʼni 
fermer xoʻjaliklari, klaster va boshqa kor
xonalarning isteʼmolidan ortiqcha suv 
boshqaruvi optimallashtiriladi.

Koʻrgazmada tibbiyotga doir eʼtiborga 
molik innovatsiyalar ham namoyish eti-
layotir. Shunday ishlanmalardan biri al-
lergiya keltiruvchi oʻsimliklar gul changini 
oʻrganadigan taqvimdir.

— Havodagi gul changi miqdori kishi-
da allergiya uygʻotishi sir emas, — deydi 
Xalqaro molekulyar allergologiya markazi 
vrachallergologi Shahlo Aymetova. — 
Allergiya mavsumida oldindan xabar be
rish maqsadida ishlab chiqilgan taqvimda 
havo tarkibidagi chang miqdori aniqlanib, 
tegishli maʼlumot beriladi. Molekulyar al-
lergologiya diagnostika usuli orqali bitta 
chipda 300 dan ortiq allergenga nisbatan 
reaksiya bor yoki yoʻqligi koʻrsatiladi.

Ilmiy ishlanma va texnologik yan-

giliklar jamiyat hayotining barcha 
jabhasini bogʻlovchi mexanizmga 
aylanayotgan hozirgi davrda hamkor-
likni kengaytirmay turib, jahon bozorida 
raqobatbardoshlikka erishib boʻlmaydi. 
Bu boradagi ishlar Global innovatsion 
indeks koʻrsatkichlari yuqorilashiga 
ham xizmat qiladi. Haftalikning eng kat-
ta yutugʻi ham shu: turli davlatlar bilan 
hamkorlikni yoʻlga qoʻyib, sohalar rivo-

jiga hissa qoʻshish.
“InnoWeek — 2023” doirasida taqdim 

etilgan innovatsion mahsulotlar, yangi 
loyihalar bu borada mukammal tizim 
yoʻlga qoʻyilganini koʻrsatib turibdi. Star-
taplarni tijoriylashtirish uchun investitsiya 
jalb etish, moliyalashtirish, ishlanmalar 
tanlash, xalqaro koʻrgazmalar tashkil 
etish kabi vazifalarni samarali bajarayot
gan mazkur tizim sabab shahar markaz
laridan tortib, chekka qishloqlarda ham 
innovatorlar safi kengaydi. Jumladan, 
xorijiy va mahalliy korxonalar hamda tar-
moq vakillari oʻrtasida B2B uchrashuvlar 
tashkil etildi. Germaniya, Turkiya, Eron, 
Janubiy Koreya, Rossiya, Malayziya bi-
lan innovatsion mahsulotlar xarid qilish, 
shuningdek, yangi ishlanma va texnologi-
yalarni joriy etish boʻyicha shartnoma 
hamda memorandum imzolandi.

Risolat MADIYEVA,
Feruza JO‘RAYEVA,
“Yangi O‘zbekiston” 

Qonun ijrosi 

Oʻqish va ishga shoshayotgan 
ham yurtlarimizning koʻzlaridan bu-

gungi tinch va osoyishta, farovon 
hayotdan shukronalik hissini ilgʻash 
qiyin emas. Bekat ichidan shundoq 
koʻrinib turgan shahar manzarasiga 
boqib, bir muddat xayolga berildim. 

Boryoʻgʻi 56 yil avval ayni man-

zilning koʻrinishi butunlay boshqacha 
edi: metro yoʻlining ushbu zamonaviy 
stansiyasi oʻrni ochiq dala boʻlib, bu 
yerlarda qulupnay yetishtirilgan. Shu 
yerga tutash hududdan oʻtgan Tosh-

kent katta halqa yoʻlidan deyarli har 
kuni ishga qatnaganim, Sergeli va 
Yangihayot tumanlarida mingga ya
qin koʻp qavatli uy qurilishi jarayoni, 
koʻplab yangi maktab va maktabga-

cha taʼlim tashkilotlari, bogʻrogʻlar, 

oʻnlab ishlab chiqarish korxonalari 
hamda turli tashkilot va idoralarning 
binolari, yuzlab xizmat koʻrsatish va 
infratuzilma obyektlarining barpo eti
lish pallasi birmabir koʻz oʻngimdan 
oʻtdi. 

Bulardan tashqari, mehmon
xonalar, koʻpriklar, ichki va umum-

foydalanuv yoʻllari qurilib, bekat va 
shohbekatlar, yoʻl oʻtkazgichlar qad 
rostladi, yangi transport yoʻnalishlari 
ochildi. Qisqa vaqt ichida amalga 
oshi rilgan mazkur ishlar haqida gapi
rish, xayol surish va yozish oson. Yuz
lab, minglab demaylik, bir oilani uyli 
qilish, bir oilaning farovon turmushini 
taʼminlash, bitta bogʻcha yoki maktab 
qurish va ularda sifatli taʼlimtarbiyani 
tashkil etish, yangi turar joy massiv-

larida aholi va mehmonlar uchun bar-
cha zarur shartsharoitlarni yaratish, 
tan olish kerak, ozmuncha mehnat va 
mablagʻ talab etmaydi. 

Keyingi yillarda Sergeli va Yangi-
hayot tumanlarida amalga oshirilgan 
keng koʻlamli bunyodkorlik va obodon-

chilik ishlari, aholiga yaratilgan qulay-

ligu imkoniyatlar haqida koʻp gapirish 
mumkin. Soʻz ochilgan birgina yer 
usti metrosini olaylik. Bir necha yil av-

val Sergeliga metro kelar ekan, desa, 
ochigʻi, hech kim ishonmasdi. Hatto 
oʻzim ham unchalik ishonqiramagan-

dim. Ayni damda bu ishlar koʻlami va 
surʼatini xayollardan oʻzib ketgan shid-

datga qiyoslash mumkin.
Yangihayot tumaniga chegara-

dosh Zangiotaning Chorbogʻ mahal-
lasida bunyod etilgan namunaviy 
uylarning biriga oilam bilan koʻchib 
kelganimda katta oʻgʻlim Chilonzorda-

gi 114maktabda oʻqirdi. Maktab ga 
uchta transport almashib borgani 
uchun kamida bir soat oldin yoʻlga 
chiqmasa, darsdan kech qolardi. 
Toʻgʻrisini aytganda, yoʻlga koʻp vaqt 
va mablagʻ sarflashdan tashqari, 
yosh boʻlishiga qaramay, asabiylashi
shiga toʻgʻri kelardi. 

Ayni kunda u Chilonzordagi 
Singapur menejmentni rivojlanti-
rish institutida oʻqiyapti. Metroning 
“Oʻzgarish” stansiyasidan “Chilon-

zor” bekatigacha 67 daqiqa atrofida 
yetib olayotganidan, uzogʻi yaqin, 
mushkuli oson boʻlayotganidan juda 
xursand. 

Haqiqatan, metro — tezkor, qishda 
issiq, yozda salqin, ishonchli trans-

port vositasi. Toshkent yer usti met
rosining ishga tushirilishi oʻgʻlimga 
oʻxshagan minglab yurtdoshlarimiz 
va xorijlik mehmonlarga har tomon-

lama katta qulaylik yaratayotganini 
hech kim inkor eta olmaydi. 

Ayni kunda ham “Oʻzgarish” bekati 
atrofi — Yangihayot tumanida keng 
koʻlamli bunyodkorlik ishlari davom 
etmoqda. Ularni koʻrib, koʻz quvonadi. 
Yangihayotda chindan yangi hayot 
boshlangan. 

...Besh daqiqa oʻtaroʻtmas, bekat-
ga yana bir metro poyezdi kirib keldi. 
Ovozidan xayolim boʻlindi, vagonlar-
dan tushayotganlar orasida tanishim 
koʻrindi. Stansiyadagi qisqa suhbat-
dan keyin birgalikda rejalashtirilgan 
manzilga ayni qulay transportda yoʻl 
oldik. 

 Zero, biz shunday kunlarni koʻrdik: oʻz 
uyimizda  ona tilimizni qoʻyib, begona tilda 
gaplashdik, oʻz idoramizda begona tilda 
tushunibtushunmay qogʻoz qoraladik, 
hatto ona tilimiz jozibasini ochib berishga 
bagʻishlangan ilmiy ishlarimizni ham oʻzga 
tilda yozishga majbur boʻldik. Yaxshiyam 
oʻtgan asrning saksoninchi yillari oxirlarida 
ozodlik epkini esib, oʻzbek tiliga davlat tili 
maqomini berish harakati boshlandi va bu 
masala uzoq, atroflicha muhokama etildi. 
Buning mohiyatini oʻsha paytda koʻpchilik 
tushunib yetmadi. Ammo ziyolilar,  ayniqsa, 
soha mutaxassislari, shoiryozuvchilar, 
jurnalistlar bu oʻta dolzarb ishni tezroq 
amalga oshirish uchun astoydil kurashdi. 
Tabiiyki, oʻzbek tilini bilmaydigan yoki chala 
biladiganlarga oʻzbek tili nufuzi koʻtarilishi 
mutlaqo yoqmas edi. Shuning uchun bu 
toifadagilar tilimizga davlat tili maqomini 
berish haqidagi fikrlarga ochiqdanochiq 
qarshi turdi. Fikrim quruq boʻlmasligi uchun 
Fargʻonada rus tilida chiqadigan gazetalardan 
birida oʻsha paytda chop etilgan “Мое твер-

Qaysi millat boshqa bir millatning taʼsiri 
ostida qolib, milliy qadriyatlarini, urfodatlari 
va udumlarini unuta boshlagan boʻlsa, oʻsha 
mamlakatda istiqomat qilayotgan xalq va u bilan 
birga til ham  tanazzulga yuz tutadi. Buni bugun 
koʻplab tillarning taqdiri misolida koʻrib turibmiz. 

UNESCOning “Xavf ostidagi dunyo 
tillarining interaktiv atlasi” (Interactive Atlas 
of the Worldʻs Languages in Danger)da qayd 
etilishicha, 1994yildan 2009yilgacha 230 ta 
til Yer yuzidan butunlay yoʻqolib ketdi. 508 
tilga yoʻqolish xavfi yaqinlash yapti, 502 tilning 
taqdiri jiddiy xavf ostida, 651 til yoʻq boʻlib 
ketish arafasida, 607 til tanazzulga yuz tutib 
boʻldi. Bu juda ayanchli!

21-oktabr – O‘zbek tili bayrami kuni

BILAN MUKAMMAL

“Etnologiya” tillar katalogida 2022-yilda 142 til oilasiga mansub 
7151 til qayd etilib, ularning faqat 95 tasi davlat tili maqomiga 
ega ekani qayd etilgan. Bu umumiy miqdorning 1,3 foizini tashkil 
qiladi. Demak, Yer yuzidagi 98,7 foiz tillar oʻz hududida davlat tili 
maqomiga ega emas. 54 mamlakatda ingliz, 35 tasida fransuz,  
27 tasida arab tili davlat tili maqomiga ega.

Abdulhay SOBIROV, 
Andijon davlat universiteti professori, 
filologiya fanlari doktori

Oʻzbek millati dunyo tamadduniga 
munosib hissa qoʻshgan xalqlardan biri 
sifatida eng qiyin damlarda ham oʻzligini 
yoʻqotmadi, yuksak maʼnaviy fazilatlarini boy 
bermadi. Aksincha, ularni koʻz qorachigʻiday 
asrab, ona tili orqali keyingi avlodlarga tugal 
yetkazish payida boʻldi. Aynan mana shu 
sababga koʻra bugun oʻz yerida ona tili davlat 
tili maqomiga ega boʻlgan 95 mamlakat 
qatoridan oʻrin olib turibdi. 

1989yilning 21oktabr kuni oʻzbek 
tiliga davlat tili maqomining berilishi oson 
kechmagan. Oʻzbek xalqi bu yutuqqa, 
sharafga qatʼiy irodasi, teran tafakkuri bilan 
erishgandi. 

Toʻgʻrisi, oʻz hududida amal qilayotgan 
asosiy tilga davlat tili maqomi berishning 
birinchi sharti shu maqomni qonuniylashtirgan 
davlat muayyan ichki va xalqaro nufuzlarga 
ega boʻlishi, oʻz millatining haqhuquqlarini 
himoya qilishi, mustaqil ish yuritishi, bir soʻz 
bilan aytganda, suveren davlat boʻlishi kerak 
edi. 1989yilda Oʻzbekiston rasman bunday 
maqomga ega boʻlmagan. 

“Ijtimoiysiyosiy terminlarning qisqacha 
izohli lugʻati”da suveren davlat tushunchasiga 
shunday izoh berilgan: “Suveren davlat — 
jamiyat birligi va yaxlitligini taʼminlovchi, 
davlat mexanizmi vositasida jamiyat ishlarini 
boshqaruvchi, suveren ommaviy hokimiyatni 
amalga oshiruvchi, huquqqa umummajburiylik 
maqomini beruvchi, fuqarolar huquqlari va 
erkinliklarini, qonuniylik va huquqtartibotni 
kafolatlovchi siyosiy tashkilot”. 

Koʻrinib turibdiki, bunday maqomga faqat 
markaz ega edi va hamma masala oʻsha 
yerdan turib hal qilinardi. Milliy tillarning 
taqdiri sobiq ittifoq tashkil topgan XX asrning 
boshlaridayoq uzilkesil hal qilingan edi. 
1989yilda ittifoqda maʼlum bir nufuzga va 
Markaziy Osiyoda katta taʼsir kuchiga ega 
oʻzbek xalqiga markaz yon bosishga majbur 
boʻlgan. Tashkiliy jihatdan qaraganda, har 
qanday davlatni tutib turuvchi mustahkam 
ustunlar boʻladi. Siyosiy birlik, hududiy 
yaxlitlik, maʼnaviy, madaniy jihatdan yaqinlik, 
jipslik va eng asosiysi, shu davlat hududida 
yagona tildan foydalanish mamlakatning 
asosiy tayanch nuqtalari sanaladi. Davlat 
oʻz fuqarolarining ijtimoiysiyosiy huquqlarini 
himoya qiluvchi, bunga qarshi turuvchi 
kuchlarning qarshiligini sindiruvchi hokimiyat 
organlari va siyosiy tashkilotlar tizimiga ega 
boʻlgan mustaqil birlashma sifatida davlat tili 
hamda oʻz hududidagi boshqa milliy tillarning 
rivoji uchun bosh masʼul. Oʻzbekiston davlati 
oʻzbek tilining mavqeini mustahkamlash 
yoʻlida koʻplab ijobiy ishlarni amalga oshirib 
kelmoqda. 

Bugun dunyo oʻzgacha ruh va 
taraddud bilan yashamoqda. Bir tomonda 
taraqqiyparvar, umuminsoniy qadriyatlarni 
aziz deb bilgan odamlar jamoasi turgan boʻlsa, 
ikkinchi tomonda qudratli, dunyo manzarasini 
oʻz foydasiga oʻzgartirib yuborishga har 

Til – millat kO‘zgusi

KECHAGI KUN OG‘RIQLARI

Bugunning qadriga yetish uchun kechadan xabardor boʻlish 
lozim. Tarixini bilmagan xalqning kelajagi ham boʻlmaydi. 
Shu maʼnoda, oʻzbek tiliga davlat tili maqomi berilganiga 
oʻttiz toʻrt yil toʻladigan sana yaqinlashgan sari bu tarixiy 
voqea osonlikcha roʻy bermagani yodimizga kelaveradi. Hozir 
50-60 yoshdan kichik boʻlgan avlod bu jarayonda ishtirok 
etmaganini, shu bois, tilimizga davlat tili maqomi shunchaki 
berilib qolmaganini bot-bot taʼkidlagim kelaveradi.

Siddiq MO‘MIN,
Farg‘ona davlat universiteti professori, 
filologiya fanlari doktori,
O‘zbekiston Yozuvchilar uyushmasi aʼzosi

дое мнение” sarlavhali maqolaning boshi 
va oxiridan kichik iqtibos keltiraman: “Я — 
ЮРИСТ с большим стажем, узбек. По-

лагаю, что введение государственным 
узбекского языка ничем не оправдано… 
Пока мы в составе великого Союза ССР, 
ни о каком Законе о государственном уз-

бекском языке не может быть и речи. Это 
мое твердое мнение…” (“Men katta stajga 
ega yurist, oʻzbekman. Oʻzbek tilini davlat 
tili qilishga hech qanday asos yoʻq, deb 
hisoblayman. Biz buyuk sovet ittifoqi tarkibida 
ekanmiz, oʻzbek tili davlat tili boʻlishi haqidagi 
qonun borasida gap ham boʻlishi mumkin 
emas. Bu mening qatʼiy fikrim...”). 

Oʻta andishali xalq boʻlganimizdan 
bugungi kunda bunday fikrlarni eslashni 
ham, kimlarnidir uyaltirishni ham istamaymiz. 
Bu gaplarni eslash orqali kimningdir dilini 
ogʻritib, nafsoniyatiga tegib ketmasmikanmiz, 
deb oʻylaymiz. Ammo bugungi kun yoshlari 
bu gaplarni bilib qoʻyishi shart va zarur. 
Shundagina ular kechagi haqiqiy holatdan 
ozmikoʻp xabardor boʻladi, davlat tili 

maqomining qadriga toʻlaroq tushunib yetadi.
Biz iqtibos keltirgan maqola muallifiga 

oʻxshagan kishilar ikki tillilik, koʻp tillilik 
gʻoyasini yoqlab chiqdi, hatto oʻzbek tiliga 
davlat tili maqomi berilishiga mutlaqo qarshi 
turganlar ham boʻldi. Keskin va murosasiz 
kurashlardan keyingina tilimizga davlat tili 
maqomi berish haqidagi qonun eʼlon qilindi. 
Bu juda katta tarixiy voqea edi.

Osonlikcha qoʻlga kiritilmagan gʻalabadan 
keyin ham ishlar birdaniga yaxshilanib 
ketmadi, albatta. Toʻgʻri, avvalgiga qaraganda 
ancha katta oʻzgarishlar roʻy berdi: til bayrami 
eʼlon qilindi, davlatimiz mustaqil boʻldi, gazeta 
va jurnallarda tilga oid maqolalar toʻxtovsiz 
chop etib borildi, oʻzbek tili kurslarida tilimiz 
oʻrgatila boshladi... Ammo qonun bandlarini 
bajarish boʻyicha sustkashliklar anchagina 
davom etdi. Shuning uchun davriy matbuot 
sahifalarida “Davlat tili haqidagi qonun 
bajarilishini tekshiramiz”, “Qonun hayotiyligi 
bilan qudratli”, “Davlat tili haqidagi qonun 
qanday bajarilmoqda?” kabi ruknlar ostida 
“Yana qanday  topshiriq kutyapsiz?”, “Yolgʻon 

axborot bilan kimni aldaysiz?”, “Qaysarlikmi 
yoki loqaydlik?”, “Men dardimni sizga 
aytaman”, “Yana xoʻjakoʻrsinmi?”, “Hushtakni 
kim chaladi?” mazmunidagi maqolalar teztez 
bosilib turdi.

Xoʻsh, bugungi ahvol qanday? 
Farzandlarimiz ona tilimiz qadrqimmatini 
joyiga qoʻyyaptimi? Kuzatishimizcha, bugun 
ham bu masalada muammolar yoʻq emas. 
Uzoqqa bormaylik, kundankun chiroy 
ochib borayotgan kattakatta shaharlarimiz 
koʻchalarida yangi ish boshlagan binolarni 
“AGAMA”, “GRANT”, “EZIDIYOR ” kabi rus 
va rus tili orqali kirib kelgan yoki arab tiliga  
xos  “ALMUBIN”, “ALBARAKA”, turk tiliga 
taqlidan “MODALAR EVI” kabi ajnabiy soʻzlar 
bilan atash, hashamatli binolar peshtoqiga 
kattakatta harflar bilan “МЫ ОТКРЫЛИСЬ” 
deb yozib qoʻyish holatlari uchramoqda. 

Bunday jumlalarni koʻrganingda 
hashamatli, koʻrkam binolarimiz nomidan 
ham, chorlovlardan ham millatimizga xos 
nafas ufurib turishi kerak emasmi, deb oʻylab 
qolasan. 

Oʻz nutqiga oʻta beparvolik natijasida 
oʻzbek tilida gapirayotgan paytda “уже”, 
“вообще”,  “остановка”, “центр”, “зав трак”, 
“обед”, “ужин” kabi ruscha soʻzlarni nooʻrin 
qoʻllaydigan zamondoshlarimiz bunday 
soʻzlar qatoriga ulkan qurilish ishlari avj 
olib ketgan yillardan boshlab asli ruscha, 
lugʻaviy maʼnosi “binoni buzish, koʻchirish” 
tushunchasini anglatadigan “snos” soʻzini 
ham qoʻshib olmoqda. 

Matbuotga kuchli ishonch tufayli odamlar 
gazeta yoki jurnallarni savodxonlik mezoni 
deb qabul qilgan. Afsuski, keyingi paytda 
vaqtli matbuot sahifalarida imloviy, ishoraviy, 
uslubiy xatolar juda koʻpayib ketmoqda.

Xullas, oʻz elini, tilini sevadigan odam 
bugun biz gʻurur bilan nishonlayotgan til 
bayramiga erishgunimizgacha boʻlgan 
kechagi kunimiz ogʻriqlarini ham yodidan 
chiqarmasligi lozim.

O‘ZAYOTGAN SHIDDAT
(BEKATDAGI OʻYLAR)

lahzada shay dunyo hamjamiyatining 
alohida tabaqasi shakllanib boʻldi. Ular 
uchun xalqlar va millatlar, shuningdek, milliy 
tillarning tanazzulga yuz tutishi odatiy hol. 
Ular bilmaydilarki yoki bilsalar ham parvo 
qilmaydilarki, yoʻqolib ketayotgan har bir 
til zamirida qaytarilmas qadriyatlar, ulkan 
maʼnaviy boylik yotibdi. 

Prezidentimizning 2020yilning 20oktabr 
kuni eʼlon qilingan “Mamlakatimizda oʻzbek 
tilini yanada rivojlantirish va til siyosatini 
takomillashtirish choratadbirlari toʻgʻrisida”gi 
farmoni bu yoʻlda amalga oshirilgan 
olamshumul ishlardan biri boʻldi. Farmonda 
“Mamlakatimiz ijtimoiysiyosiy hayotining 
barcha sohalarida davlat tili imkoniyatlaridan 
toʻliq va toʻgʻri foydalanishga erishish; taʼlim 
tashkilotlarida davlat tilini oʻqitish tizimini 
yanada takomillashtirish, uning ilmfan tili 
sifatidagi nufuzini oshirish; davlat tilining 
sofligini saqlash, uni boyitib borish va 
aholining nutq madaniyatini oshirish; davlat 
tilining zamonaviy axborot texnologiyalari va 
kommunikatsiyalariga faol integratsiyalashuvini 
taʼminlash; davlat tilining xalqaro miqyosdagi 
oʻrni va nufuzini oshirish, bu borada xorijiy 
hamkorlik aloqalarini rivojlantirish” masalalariga 
alohida eʼtibor berildi. 

Qaytaqayta aytilayotganidek, reklama 
vositalarida, yozuvlarda, toponimik obyektlar, 
yoʻl belgilaridagi soʻzlar ustida ham jiddiy 
bosh qotirish payti keldi. Zero, vaqt kutib 
turmaydi. Qonun esa ijrosi bilan kuchli. 
Agar til toʻgʻrisidagi qonun bandlari ishlamas 
ekan, uning amaliy jihatdan odamlarga hech 
qanday foydasi tegmaydi. Qonunga itoat 
etish, unda koʻrsatilgan bandlarni bajarish 
oʻzimizning qoʻlimizda.

Oʻzbek tili dunyodagi eng boy va teran 
tarixiy ildizlarga ega qadimiy tillardan biridir. 
U davlat tili sifatida yurtimizdagi tabarruk 
moʻjizaviy buloqlardek toza va musaffo, 
isteʼmolga doim yaroqli boʻlishi shart. Ona 
tilimizning ichki va tashqi imkoniyatlari 
cheksiz va mislsiz. Undan oʻrinli foydalanish, 
tilning sofligi, tabiiyligi uchun kurashish, 
davlat tili meʼyorlariga hamma vaqt toʻliq 
rioya qilish, tilimizning nufuzini saqlab qolish 
barchamizning ayni chogʻdagi muqaddas 
burchimizdir.

XAYOLLARDAN 

Toshkent yer usti metrosining 
“Oʻzgarish” bekatidaman. Bir 
tanishimni oʻn daqiqacha kutishga 
toʻgʻri keldi. Bu yerda transport 
kutayotgan, u yoqdan bu yoqqa 
ketma-ket oʻtib turgan poyezd 
vagonlaridan tushayotgan va 
ularga chiqayotgan turli yoshdagi 
yoʻlovchilarning sanogʻi yoʻq. 

Xolmurod SALIMOV,
jurnalist

“SHARQ” nashriyotmatbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020yil 13yanvarda 1047raqam bilan roʻyxatga olingan. 

Nashr indeksi — 236. Buyurtma G1046.
43312 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 2331107

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32uy

Dizayner: Xurshid Abdullayev

